ქართული პრესის მონიტორინგი

26.02.2018
სარჩევი:
- 6 -კვირის პალიტრა


- 6 -"დღეს ჩვენ მივიღეთ "მოსამართლეთა მაფია" (კვირის პალიტრა)


- 7 -უვადონი - "ქართულმა ოცნებამ" კარგად დაუგდოს ყური სულხან მოლაშვილის ატირებულ მოხუც მამას" (კვირის პალიტრა)


- 9 -"ეს თუ შერჩათ, მერე ნახეთ ამ სოფლებში თარეში... აქაურებს ერთმანეთი ისედაც კბილებით გვიჭირავს" (კვირის პალიტრა)


- 9 -"არსებობს ეჭვი, რომ ქართველთა პრობლემა პრორუსი პოლიტიკოსების წამოჭრილია" (კვირის პალიტრა)


- 10 -შეამოწმეთ ელექტროენერგიის ქვითარი, თორემ შესაძლოა, ზედმეტი გადაიხადოთ! (კვირის პალიტრა)


- 11 -"არ გვეშინია, რომც დაგვიჭირონ, მაინც გამოგვიშვებენ" (კვირის პალიტრა)


- 12 -ალია


- 12 -რატომ არ ხვდება ივანიშვილი კვირიკაშვილს - დიდი დაპირისპირება „ქართულ ოცნებაში“ (ალია)


- 14 -ქალბატონო იუსტიციის მინისტრო, თქვენ ბრძანდებით პოლიტიკური ცრუპენტელა! ამდენი ტყუილის ლაპარაკით ისე დაპატარავდით საზოგადოების თვალში, რომ ლუპით მოსაძებნი გახდით! – „არც გამსახურდიას, არც შევარდნაძისა და არც სააკაშვილის დროს ისეთი მდიდარი დ მსუყე ჩინოვნიკები არ ჰყოლია საქართველოს, როგორებიც ახლა ჰყავს“ (ალია)


- 17 -ივანიშვილი თვალებს იბრმავებს თუ რა ხდება?  - „კვირიკაშვილი იმისთვის არ დაგვიქირავებია, რომ თავი აქნიოს და იწუწუნოს, რად მინდა ეგეთი პრემიერ-მინისტრი, მაშინ წავიდეს სახლში და მოვიდეს ისეთი, რომელიც ამ უბედურებას გამოასწორებს და შეწყვეტს“ (ალია)


- 18 -„ხალხის გულისრევა და ბოღმა გროვდება! ტრაგედიასთან და კატასტროფასთან ჩვენ უკვე ძალიან, ძალიან ახლოს ვართ!“ (ალია)


- 19 -„ფოთში ქუჩებს, სადაც კვირიკაშვილმა უნდა ჩაიაროს, სპორტსმენ ბავშვებს ასუფთავებინებენ“ (ალია)


- 20 -უვადოდ დანიშნული მოსამართლეების სია (ალია)


- 20 -ხალხო, ხელისუფლებამ დაგიკიდათ და თან ფეხებზე კი არა, ერთ ადგილას! ღირსება შეგილახათ კი არა, ფეხქვეშ გაგითელათ! რაღას უსხედხართ სახლებში?! გამოდით და კუდით ქვა ასროლინეთ ამ გარეწრებს! - ცალ-ცალი კალოშით მოათრია ბიძინა ივანიშვილმა უმეტესობა და თქვლეფენ ხალხის ფულს, გამდიდრდნენ, გაქსუვდნენ და ხალხისკენ აღარ იხედებიან (ალია)


- 21 -„ქართულ ოცნებას“ 20 დეპუტატი გამოეყოფა და სკანდალურ განცხადებას გააკეთებს“ (ალია)


- 23 -„ივანიშვილი ახლა „პლენშია“ - ვისი ტყვეა ბიძინა ივანიშვილი და ემუქრება თუ არა სასიკვდილო საფრთხე ურჩობის შემთხვევაში? (ალია)


- 24 -„ქართულმა ოცნებამ“ ხალხს მხოლოდ ორი არჩევანი დაუტოვა“  - „ქართული მარში“ არ არის ხელისუფლების და არც „ნაცმოძრაობის“ ალტერნატივა, მისი გავლენა ჩვენს საზოგადოებაზე ვერ გაიზრდება“ (ალია)


- 25 -„ზუსტად ვიცი, როგორ შეიძლება მომენტალურად შეიცვალოს სიტუაცია უკეთესობისკენ“ – „რა წინ მივდივართ, გამაგებინე, თუ კაცი ხარ, წინ ეგენი მიდიან, ხელისუფლების წარმომადგენლები, ხალხი უკან მიდის“ (ალია)


- 26 -„ეს ხელისუფლება ჩვენ უნდა დავამთავროთ!“ (ალია)


- 27 -შეშლილი, შეშლილი, შეშლილი სამშობლო - ქართულ ტრაკს შენდობა არა აქვს! (ალია)


- 28 -„ქართული მარში რეფერენდუმისთვის ემზადება“ (ალია)


- 28 -პრაიმტაიმი


- 28 -ოპოზიცია გიგი უგულავას წინააღმდეგ (პრაიმტაიმი)


- 29 -რა საფრთხეებისა და გამოწვევების წინაშე დგას ოპოზიცია / „პოლიტიკურად პარაზიტი აზროვნების ქვეყანა ვართ, ვიღაცამ უნდა შეგვინახოს“ (პრაიმტაიმი)


- 30 -EXCLUSIVE ინტერვიუ სოზარ სუბართან / „2006 წელს ავსტრიის ციხეებში სასჯელს იხდიდა საქართველოს 2600 მოქალაქე, ანუ ყოველი მესამე პატიმარი იყო ქართველი. მადლობა ღმერთს, დღეს ასეთ რეკორდებს აღარ ვხსნით“  (პრაიმტაიმი)


- 32 -ინტერვიუ დოდო გუგეშაშვილთან / „მჯერა, რომ გამოძიება მკვლელს იპოვის და ეს საქმე გაიხსნება“ (პრაიმტაიმი)


- 32 -მთავრობა მცირე ბიზნესს დამატებით ჟანგბადს მიაწვდის – ახალი შეღავათები 1 ივლისიდან ამოქმედდება (პრაიმტაიმი)


- 33 -ჩინოვნიკების „შავი საწვავი“ და აუდიტის დასკვნები / როგორ ხარჯავენ საბიუჯეტო სახსრებით ნაყიდ საწვავს რეგიონებში?  (პრაიმტაიმი)


- 34 -იზრდება თუ იკლებს სარეკლამო ბაზარი? / ერთნაირი ციფრები, რომლებსაც განსხვავებულად კითხულობენ (პრაიმტაიმი)


- 35 -ასავალ-დასავალი


- 35 -კვირიკაშვილმა თბილისი შაითან ბაზრად გადააქცია! („ასავალ-დასავალი“)


- 36 -ეს ედემ იზორია ვინღაა? („ასავალ-დასავალი“)


- 36 -კახა კუკავა: ესენი უმწიკვლონი კი არა, ნაგვები არიან! („ასავალ-დასავალი“)


- 37 -თამარ არღვლიანი: ნარკომან და მკვლელ შამათავას 8 წელი უნდა აკმაროთ, როცა ჩემს შვილთან სამუდამო განშორება მომისაჯეს? („ასავალ-დასავალი“)


- 38 -თორნიკე მოლაშვილი: მანუჩარ, შენს ნამუსზეც იყოს, რაც ჩემს ძმას დამართეთ! („ასავალ-დასავალი“)


- 38 -გიორგი კბილცეცხლაშვილი: „ასავალ-დასავალში“ გამოქვეყნებული ინტერვიუს შემდეგ ოჯახის წევრებს დაემუქრნენ და ჩემი გაჩუმება სცადეს! („ასავალ-დასავალი“)


- 39 -მარტის ბოლოს მიეთრევა! საქართველოში ამერიკის ელჩის კელისუფლება დასასრულს უახლოვდება! („ასავალ-დასავალი“)


- 40 -მამუკა არეშიძე: საქართველოში რამდენიმე რადიკალური ისლამისტური დაჯგუფება მოქმედებს! („ასავალ-დასავალი“)


- 41 -მამა დავითი: რუსეთზე დიდი ოკუპანტი თურქეთია, რომელსაც რატომღაც მეგობარ ქვეყანას ვუწოდებთ! („ასავალ-დასავალი“)


- 41 -თემური და მისი მარაზმი („ასავალ-დასავალი“)


- 42 -ზაზა გაბედავა: 2008 წლის აგვისტოს ომის დროს თემურ ალასანია ჩემს მანქანაში იჯდა და ყველაფერს მითანხმებდაო! („ასავალ-დასავალი“)


- 43 -დავით ნემსაძე: „ფუჩუს“ გენერალ-მაიორმა და ლევან იზორიას პირველმა მოადგილემ ლელა ჩიქოვანმა კარგად მომისმინოს! („ასავალ-დასავალი“)


- 43 -მანანა ვაზაგაშვილი: ამ მონუმენტის დამსხვრევას ვერ ეღირსებით! („ასავალ-დასავალი“)


- 44 -ლევან კოჭლოშვილი: გიორგი სანაიას მკვლელობის კვალი სააკაშვილის გარემოცვისკენ მიდის! („ასავალ-დასავალი


- 45 -ოცდაათ წელში ქართველთა ისე დაიკლებს პროცენტი, ზანგი გახდება ხელმწიფე, ვირი გახდება დოცენტი!//ბიძინა ივანიშვილისა და დავით ჩიხლაძის გასაუბრება! („ასავალ-დასავალი“)


- 45 -რეზონანსი


- 45 -რას ამბობენ ცხინვალში ტატუნაშვილის მკვლელობაზე / არეშიძე: "თუ მათ ჩვენგან პრობლემა არ დაინახეს და ვერ იგრძნეს ძალა, სულ ასე მოიქცევიან" (რეზონანსი)


- 46 -ხუხაშვილი: ჩვენ პრემიერი იმისთვის არ დაგვიქირავებია, რომ იწუწუნოს და არაფერი გააკეთოს (რეზონანსი)


- 47 -საქართველო-რუსეთის ახალი დაპირისპირება ჟენევაში/ჩაშლის პირას მდგარ "ღია ცის შეთანხმებაზე" კომპრომისის მისაღწევად დღეს საქართველო-რუსეთის მოლაპარაკება იწყება (რეზონანსი)


- 48 -აზერბაიჯანი სუამ-იდან გადის, ალიანსი შეიძლება დაიშალოს (რეზონანსი)


- 49 -დავიწყებული ნარკოპოლიტიკის ლიბერალიზაცია  / პარლამენტში ამბობენ, რომ თვენახევრის წინ საპატრიარქოს განცხადების შემდეგ შეჩერებული კანონპროექტის განხილვას მარტში დაუბრუნდებიან (რეზონანსი)


- 49 -სარეკლამო აბრები მხოლოდ უცხო ენაზე / დედაქალაქის მერიას რეკლამის შესახებ კანონის შესრულებას სთხოვენ (რეზონანსი)


- 50 -დემოკრატიული სოციალიზმის (სოლიდარიზმის) მანიფესტი საქართველოსთვის / ანუ, როგორ გავამდიდროთ ხალხი და ქვეყანა  (რეზონანსი)


- 51 -ახალი თაობა


- 51 -რატომ აგვიანებს ცხინვალი  არჩილ ტატუნაშვილის ცხედრის გადმოცემას (ახალი თაობა)


- 52 -ვინ გადასცა 13000 ქართველი მებრძოლის მონაცემები მოსკოვს  / დავით მაყაშვილი: ნებისმიერმი მათგანი შესაძლოა გახდეს  რუსეთის სპეცსამსახურების მძევალი (ახალი თაობა)


- 52 -ქართველის არც ერთი მკვლელი დაუსჯელი არ უნდა დარჩეს / შეიქმნება თუ არა საქართველოში  ვიზენტალის ცენტრი (ახალი თაობა)


- 53 -საზოგადოებას   სანდო სასამართლო უფრო სჭირდება, ვიდრე მილიარდიანი ინვესტიცია (ახალი თაობა)


- 53 -ვის კანდიდატურას დააყენებს „ოცნება“ ვანსა და ხონში - დავით ლორთქიფანიძის თუ  ტყემალაძის ? (ახალი თაობა)


- 54 -დაუსაბუთებელი, შეკვეთილი, ცილისმწამებლური კამპანია ბიზნესმენ  ბადრი წილოსანის წინააღმდეგ (ახალი თაობა)




კვირის პალიტრა

"დღეს ჩვენ მივიღეთ "მოსამართლეთა მაფია" (კვირის პალიტრა)

ავტ. ნათია დოლიძე

ინტერვიუ მამუკა არეშიძესთან.

ექსპერტი მამუკა არეშიძე გამოცემასთან ინტერვიუს ცხინვალში გარდაცვლილი 35 წლის არჩილ ტატუნაშვილის საქმით იწყებს. მისი თქმით, ჩნდება ეჭვი, რომ ხელისუფლების და მედიის გავლენით, ხელოვნურად დუნდება საზოგადოების ყურადღება ოკუპირებული ტერიტორიების მიმართ, რათა მკაფიო კითხვები არ დაისვას, საზოგადოებრივი მღელვარება კი მხოლოდ მაშინ იწყება, როცა ასეთი ტრაგედიები ხდება. ის დარწმუნებულია, რომ ტატუნაშვილი აწამეს და შემდეგ მოკლეს. 
ექსპერტის განმარტებით, დე ფაქტო ხელისუფლებას მუდმივად სჭირდება საკუთარი არსებობის გამართლების ძებნა, კრემლისთვის მათი ყოფნის აუცილებლობის დამტკიცება და ის, რომ თითქოს საქართველოს სპეცსამსახურები მათ წინააღმდეგ ოპერაციებს ატარებენ, აშკარად ყურადღების მიქცევის ერთ-ერთი სცენარია.

არეშიძე ეხმაურება აფგან მუხთარლის და მუსტაფა ემრე ჩაბუქის საქმეებს და მათ კავშის ქვეყნის საგარეო ურთიერთობებთან. მისი თქმით, საქართველოს მეზობლებთან, ძირითადად, უმცროსი პარტნიორის პოზიციიდან უწევს ურთიერთობა, ხელისუფლება მეზობლებთან კომუნიკაციისას ძალიან იშვიათად თუ ახერხებს მოქნილ მოქმედებას და საკუთარი ინტერესების შესაბამისი გადაწყვეტილებების მიღებას, რაც წინა ხელისუფლების პრაქტიკაა და ვერც მოქმედმა მთავრობამ შეძლო ამ ტრადიციის დარღვევა.
ექსპერტის შეფასებით, მუხთარლის და ჩაბუქის საქმეები მნიშვნელოვნად განსხვავდება ერთმანეთისგან. - ჩაბუქის შემთხვევაში საქართველოს ხელისუფლება თურქეთის არნახული ზეწოლით მუშაობდა. “სახელმწიფო კიდევ კარგად გამოვიდა ვითარებიდან, რადგან სასამართლომ მიიღო გადაწყვეტილება, ხელისუფლებამ კი შექმნილ ვითარებაში ხელი დაიბანა.  მიუხედავად ამისა, დარწმუნებული იყავით, რომ ნაწყენი ანკარა აუცილებლად მოინდომებს რევანშს.“ - აღნიშნავს ექსპერტი. 
რაც შეეხება აფგან მუხთარლის საქმეს, არეშიძე ფიქრობს, რომ ყველაფერი ისე არ არის, როგორც ერთი მხრივ - მუხთარლი და მეორე მხრივ - ძალოვანი სტრუქტურების წარმომადგენლები ამბობენ. სიმართლე არის სადღაც შუაში. მისივე მოსაზრებით, ეს ყველაფერი ერთი დიდი სპექტაკლია, რომელიც ორიენტირებული იყო საქართველოს ხელისუფლების დისკრედიტაციაზე.

მამუკა არეშიძე საზოგადოებისთვის სულში ჩაფურთხებად აფასებს იუსტიციის საბჭოს მიერ 44 მოსამართლის უვადოდ გამწესებას. მისი შეფასებით, რაც დღეს ამ სფეროში ხდება, არის ძალიან სამარცხვინო პროცესი და "ქართული ოცნების" მიერ დაშვებული უდიდესი შეცდომების შედეგი. მისივე დასკვნით, მთავრობამ სასამართლო სისტემის რეფორმას თავი ვერ გაართვა. 
„არსებობს ვერსიაც, თითქოს ხელისუფლებამ განზრახ მიუშვა თავის ნებაზე იუსტიციის საბჭო, რათა თავისი სახე წარმოეჩინა, ამის შემდეგ კი რადიკალურ ნაბიჯებს გადადგამს. მე კი ძალიან მეეჭვება, მაგრამ გამიხარდება, თუ ამას მართლაც მოახერხებენ.“ - დასძენს ექსპერტი. 

უვადონი - "ქართულმა ოცნებამ" კარგად დაუგდოს ყური სულხან მოლაშვილის ატირებულ მოხუც მამას" (კვირის პალიტრა)

ავტ. რუსუდან შელია

სტატიაში ნათქვამია, რომ იუსტიციის უმაღლესმა საბჭომ, სულ​ხან მოლაშვილისა და ე.წ. კაბელების საქმის, ასევე სერგო თეთრაძისა და 7 ნოემბრის საქმის განმხილველი მოსამართლეები უვადოდ გაამწესა. სტატიის ავტორი აღნიშნავს, რომ საბჭოს არჩევნის სამართლიანობაში ეჭვი შეეპარა პრემიერ-მინისტრსაც, რომელმაც განაცხადა, რომ კითხვები გუნდსაც აქვს, თუმცა​ სამოქალაქო სექტორი კვირიკაშვილის "მძიმე რეაქციას" დაგვიანებულს უწოდებს. 
უფლებადამცველი ლია მუხაშავრია აცხადებს, რომ სულხან მოლაშვილს სასიკვდილო განაჩენი სწორედ უვადო მოსამართლედ არჩეულმა მანუჩარ კაპანაძემ გამოუტანა. მისი აზრით, პოლიტიკური ნება რომ არსებობდეს, დაუსჯელობის სინდრომი ასე თავხედურად არ გაგრძელდება. „კონკრეტული მოხელეების უპასუხისმგებლობის გამო სასამართლო სისტემაში მიღებული შედეგი წინ აუცილებლად მძიმედ დახვდება ხელისუფლებას.“ - დასძენს უფლებადამცველი.

„ნუთუ არ არსებობს ელემენტარული მორალი, სამართლის განცდა, რომ კაცის მკვლელი არ დავაწინაუროთ, არ მივცეთ გარანტია, საპენსიო ასაკამდე ხელშეუხებელი ფიგურა იყოს?!“ - სვამს კითხვას სულხან მოლაშვილის მამა თამაზ მოლაშვილი. ის მადლობას უხდის პრემიერ-მინისტრს, რომელიც ამ საკითხს გამოეხმაურა, თუმცა, აქვე ითხოვს  ადეკვატურ მოქმედებას ხელისუფლების მხრიდან. 
პოლკოვნიკ სერგო თეთრაძის მეუღლე ნანა თეთრაძე აცხადებს, რომ დამნაშავეების დასჯის ნაცვლად, ჯალათები უმაღლეს თანამდებობებზე ინიშნებიან და ახლა უკვე მათ ცხოვრების ბოლომდე მოქალაქეებმა მაღალი ხელფასი უნდა უხადონ. 

"ეს თუ შერჩათ, მერე ნახეთ ამ სოფლებში თარეში... აქაურებს ერთმანეთი ისედაც კბილებით გვიჭირავს" (კვირის პალიტრა)

ავტ. ლალი პაპასკირი

ცხინვალში მოკლული არჩილ ტატუნაშვილის ოჯახის ახლობელი, რომელიც ე.წ. საზღვრისპირა სოფელში ცხოვრობს და უსაფრთხოების მიზნით ვინაობას არ ამხელს, "კვირის პალიტრასთან" ამბობს, რომ გარდაცვლილი ბოლო წლებში, ფაქტობრივად, ყანჩავეთში იყო და წილკანში ხანდახან მოდიოდა. ის აბსურდს უწოდებს ინფორმაციას, რომ ტატუნაშვილი ახალგორში ოსურ სამხედრო ბაზებს იღებდა, რათა საქართველოს უსაფრთხოების სამსახურისთვის მიეწოდებინა, ან რომ თავდაცვის სამინისტროს ინფორმატორი იყო და მათთვის ინფორმაციას აგროვებდა. 
მისივე თქმით, დამნაშავეებმა პასუხი უნდა აგონ მომხდარის გამო, წინააღმდეგ შემთხვევაში, ადგილობრივ მოსახლეობას უდიდესი საფრთხე დაემუქრება ოკუპანტების მხრიდან. 

მომხდარს ხელისუფლების არაეფექტური მუშაობის შედეგად მიიჩნევს საერთაშორისო ურთიერთობების სპეციალისტი გიორგი გობრონიძე. მისი მოსაზრებით, ხელისუფლებამ ეს ფაქტი საერთაშორისო საზოგადოებამდე სწორად უნდა მიიტანოს, უნდა განაცხადოს, რომ ოკუპაციის შედეგად ამ ტერიტორიებზე ადამიანის სიცოცხლე დაცული არ არის.
"არსებობს ეჭვი, რომ ქართველთა პრობლემა პრორუსი პოლიტიკოსების წამოჭრილია" (კვირის პალიტრა)

ავტ. რუსუდან შელია, ლალი პაპასკირი

შენგენის ზონაში უვიზო მიმოსვლის შეფერხების რისკებზე "კვირის პალიტრის" კითხვებს რონდელის ფონდის ევროპული კვლევების ცენტრის დირექტორი კახა გოგოლაშვილი პასუხობს. მისი თქმით, ვიზალიბერალ​იზაციის შემდეგ მოსალოდნელი იყო, რომ ქვეყნიდან გამსვლელთა რაოდენობა გაიზ​რდებოდა, თუმცა დინამიკა მუდმივად მზარდია. ის აცხადებს, რომ მოქალაქეების ქვეყნიდან გადინების მაჩვენებლის ზრდაზე  პასუხისმგებელი საქართველოს ხელისუფლებაა, თუმცა მთავარი პრობლემა არასწორი ინფორმაციის პროპაგანდაშია.
„ხმაური, რომ დინამიკა კატასტროფულად უარყოფითია, ვფიქრობ, ხელოვნურად არის შექმნილი. საკითხი გაბუქებულია რუსული პროპაგანდის წყალობით, მათ აქვთ გავლენა ზოგიერთ პოლიტიკოსზე, გერმანიის ორივე პალატის პარლამენტში რამდენიმე დეპუტატი სიმპათიით არის რუსეთის მიმართ განწყობილი და მათზე რუსეთის ზემოქმედებაც მარტივია.“ - განმარტავს გოგოლაშვილი.

ევროპაში ლეგალურად მცხოვრები ქართველები გამოცემასთან საუბრისას აღნიშნავენ, რომ ადგი​ლობრივი გამოცემები ქართველების შესახებ მხოლოდ ქურდობის, ძარცვის, ყაჩაღობისა და სისხლიანი გარჩევების ფაქტებს აშუქებენ. ჟურნალ-გაზეთები საზოგადო​ებრივი თავშეყრის ადგილებში უფასოდ რიგდება და საქართველო მხოლოდ კრიმინალურ ქრონიკებშია მოხსენიებული, თანაც კვირაში რამდენჯერმე. 
რესპონდენტები იმასაც ამბობენ, რომ ეს პრობლემა გაზვიადებულია რუსული პროპაგანდის წყალობით, თუმცა, კრიტიკული სტატიების ავტორებს მსგავსი ფაქტების გაშუქების საფუძველი ნამდვილად აქვთ. 

შეამოწმეთ ელექტროენერგიის ქვითარი, თორემ შესაძლოა, ზედმეტი გადაიხადოთ! (კვირის პალიტრა)

ავტ. ეკა სალაღაია

სტატიის თანახმად, საზოგადოების ზოგიერთი წარ​მომადგ​ენელი აცხადებს, რომ "თელასის" კომუნალური გადასახადის ქვითრებში, მოხმარებული ელექტროენერგიის გამოანგარიშებისას, ცდომილებებს აწყდება. "კვირის პალიტრა" ერთ-ერთ მოქალაქეს გაესაუბრა და მისი არგუმენტები მოისმინა. მისი განმარტებით, ქვითრის გადამოწმების შემდეგ აღმოაჩინა, რომ გადასახადი არ იყო დაანგარიშებული დახარჯული კილოვატების შესაბამისი ტარიფით.

"თელასის" საზოგადოებასთან ურთიერთობის სამსახურის ხელმძღვანელი ვალერი ფანცულაია განმარტავს, რომ დეკემბერში მრიცხველების ჩვენების აღების შემდეგ თვის ბოლომდე დარჩენილი დღეების რაოდენობაზე მომხმარებელს საფასური დაერიცხა დეკემბერში მოქმედი ძველი ტარიფით, ხოლო იანვრის დღეების ხარჯი დაანგარიშდა ახალი, მომატებული ტარიფით, რამაც გაუგებრობა გამოიწვია. ის დასძენს, რომ  კომერციული აღრიცხვის ციკლი და პროცედურები შეთანხმებულია სემეკთან.
"არ გვეშინია, რომც დაგვიჭირონ, მაინც გამოგვიშვებენ" (კვირის პალიტრა)

ავტ. თეა ხურცილავა

სტატიაში ნათქვამია, რომ 14 წლამდე ასაკის ბავშვების მიერ ჩადენილმა დანაშაულებმა საგრძნობლად იმატა და ამაზე შინაგან საქმეთა მინისტრიც საუბრობს. 
მოსახლეობა გამოსავალს კანონის გამკაცრებაში ხედავს, ხელისუფლება კი აცხადებს, რომ ამ ეტაპზე კანონის გადახედვა არ იგეგმება, რასაც იურისტები და ადამიანის უფლებადამცველებიც ეთანხმებიან, მათი აზრით, არასრულწლოვნის დასჯა გამოსავალი არ არის და სხვა გზებია მოსაძებნი. 
ერთ-ერთი მოზარდი ჟურნალისტთან ანონიმურად აცხადებს, რომ მას ხშირად აკავებენ, თუმცა, დროებით. ამასთან, 16 ქურდობა აქვს ჩადენილი, რომელიც პოლიციამ ვერ დააფიქსირა. მისივე თქმით, დაკავების არ ეშინია, რადგან იცის, რომ აუცილებლად გაათავისუფლებენ. 

შსს-ს ადამიანის უფლებათა დაცვის დეპარტამენტის დირექტორის მოადგილე მაკა ფერაძე აცხადებს, რომ ამ საკითხთან დაკავშირებით უწყებაში აქტიური მუშაობა მიმდინარეობს. მისი მოსაზრებით, უნდა ჩამოყალიბდეს ისეთი სტრუქტურა, რომელიც არ დაექვემდებარება ძალოვან სტრუქტურებს და მიმართული იქნება იქითკენ, რომ მსგავსი ფაქტები აღარ განმეორდეს.  
ალია
რატომ არ ხვდება ივანიშვილი კვირიკაშვილს - დიდი დაპირისპირება „ქართულ ოცნებაში“ (ალია) 

ავტ.: ანი დვალიშვილი 

სტატიის თანახმად, „ქართულ ოცნებაში“ წევრები ორ კატეგორიად იყოფიან - ერთ კატეგორიას მიეკუთვნებიან ე.წ. „ნამდვილები“ ანუ ისინი, ვინც წინა ხელისუფლების რეჟიმს ებრძოდნენ, მეორე კატეგორიას კი მოგვიანებით შემომატებულები, ან „ნაციონალური მოძრაობიდან“ პორტირებულები. 

ავტორის თქმით, ყოფილი „ნაციონალების“ რეაბილიტაციას ხელი პრემიერ-მინისტრ გიორგი კვირიკაშვილის გადაწყვეტილებამ შეუწყო. კერძოდ, ჟურნალისტი წერს, რომ მას შემდეგ, რაც პრემიერმა კვირიკაშვილმა ინფრასტრუქტურის მინისტრად თავისი ნათესავი, „ნაციონალების ყოფილი კასირი“  ზურაბ ალავიძე დანიშნა, რეგიონებში „ნაციონალური მოძრაობის“ წარმომადგენლები კვლავ გააქტიურდნენ და ადგილობრივი თვითმმართველობები რეჟიმის მომხრეებით გაივსო. – „მუნიციპალიტეტების 80%-ში თანამდებობებზე ზუსტად ის ხალხი ზის, რომელიც 2012-ში იჯდა და „ნამდვილები“ კარგ შემთხვევაში მეორე, ცუდ შემთხვევაში კი მეათე პლანზე არიან გადაწეული“, - ნათქვამია სტატიაში. 

ჟურნალისტი წერს, რომ დღეს  პარტიაში ვითარება შეიცვალა. მისი ინფორმაციით, გიორგი კვირიკაშვილმა ბიძინა ივანიშვილთან შეხვედრა ორჯერ ითხოვა, თუმცა, ორივეჯერ უარი მიიღო, რის გამოც, „ქართულ ოცნებაში“ ჩათვალეს, რომ პრემიერის წინააღმდეგ გალაშქრების დრო დადგა და უპირველესად ზურაბ ალავიძეს შეუტიეს. ავტორის აზრით, სწორედ ამის გამოძახილი იყო ოთარ დანელიას საპარლამენტო ტრიბუნიდან გაკეთებული განცხადება. 

სტატიაში ნათქვამია, რომ საპასუხოდ პრემიერმა კიდევ ერთხელ ითხოვა ბიძინა ივანიშვილთან შეხვედრა, თუმცა, ამჯერადაც უარი მიიღო, რის შემდეგაც გიორგი კვირიკაშვილმა მოსამართლეების უვადოდ დანიშვნასთან დაკავშირებით განცხადება გააკეთა და ერთი მხრივ, „ნაციონალების“ რეჟიმის წარმომადგენლების დანიშვნის გამო გამოთქვა შეშფოთება, მეორე მხრივ კი, ბიძინა ივანიშვილი მოიხსენია დადებით კონტექსტში. 

„ალია“ კონფიდენციალურ წყაროზე დაყრდნობით წერს, რომ გიორგი კვირიკაშვილი თანაგუნდელებმა კედელთან მიაყენეს და ახსნა-განმარტება მოსთხოვეს, რატომ აძლევდა ზურაბ ალავიძეს ყოფილი „ნაციონალების“ აღზევების უფლებას, ან რატომ არ ხვდება ყოფილი პრემიერი მოქმედს. 

კონფიდენციალური წყარო იმასაც დასძენს, რომ პარტიაში სასწრაფოდ ითხოვენ ზურაბ ალავიძის მოხსნასა და მისი კადრების „ჩაჩოჩებას“, ამ ნიადაგზე დაპირისპირება, ფაქტობრივად, ყველა მუნიციპალიტეტშია, სამ ადგილას კი საკრებულოს დეპუტატები და ქალაქის მერი ერთმანეთს ფიზიკურადაც გაუსწორდნენ. – „გაარკვიეთ, რამდენ მუნიციპალიტეტში არ არის დანიშნული სამსახურის უფროსი. ეს იმიტომ, რომ კანდიდატურებზე ვერ თანხმდებიან. მაჟორიტარს თავისი კადრი უნდა, ქალაქის მერს კი ალავიძისგან აქვს გამწვანებული და თავისი კადრის დანიშვნას ფიქრობს. უკმაყოფილება იმდენად დიდია, რომ უახლოეს მომავალში „ქართული ოცნება“ ყრილობას გამართავს, რათა მხარდამჭრებს დაანახოს, რომ ისინი ერთიანი არიან, მაგრამ ამის უკვე აღარავის სჯერა და ადგილობრივ დონეზე, ბევრი ის ადამიანი, ვინც მუშაობა იცის და არჩევნებში ერკვევა, უკვე ახალ თავშესაფარს ეძებს. ივანიშვილის პასიურობაც ბევრ კითხვას აჩენს და ახლა მთავარი ის არის, მივა თუ არა ბატონი ბიძინა ყრილობაზე. ჩემი ინფორმაციით, არ მივა და ეს იქნება დასასრულის დასაწყისი, რომელსაც ბევრი დიდი ხანია ვარაუდობს“, - ამბობს, „ქართული ოცნების“ ერთ-ერთი ლიდერი. 
სტატიაში ნათქვამია, რომ პარტიაში კომპრომისს ეძებენ, ამიტომ მუნიციპალიტეტებში დაგეგმილი ოპტიმიზაცია აღარ განხორციელდება, რაც იმას ნიშნავს, რომ დამატებითი სახსრებია საჭირო ეს კი ბიუჯეტის კორექტირების გარეშე ვერ მოხერხდება და თანხა, სავარაუდოდ, ინფრასტრუქტურულ პროექტებსა და სოციალურ მიმართულებებს გამოაკლდება. 

ქალბატონო იუსტიციის მინისტრო, თქვენ ბრძანდებით პოლიტიკური ცრუპენტელა! ამდენი ტყუილის ლაპარაკით ისე დაპატარავდით საზოგადოების თვალში, რომ ლუპით მოსაძებნი გახდით! – „არც გამსახურდიას, არც შევარდნაძისა და არც სააკაშვილის დროს ისეთი მდიდარი დ მსუყე ჩინოვნიკები არ ჰყოლია საქართველოს, როგორებიც ახლა ჰყავს“ (ალია) 

ავტ.: ნინო სამხარაძე 

ინტერვიუ „დემოკრატიული მოძრაობის“ პოლიტიკურ მდივან გიგლა ბარამიძესთან 

ინტერვიუს შესავალში ჟურნალისტი წერს, რომ თეა წულუკიანი საზოგადოების თვალში მისი ცრუპენტელობის გამო ისე დაპატარავდა, ლუპით მოსაძებნი გახდა. ავტორი იუსტიციის მინისტრს უვადო მოსამართლეების დანიშვნის საკითხზე აკრიტიკებს და წერს, რომ სასამართლოს რეფორმა ერთი დიდი ფარსია. – „თეა წულუკიანს ურჩევნია, კაბინეტი დაცალოს, ჩემოდნები ჩაალაგოს და იქ გაფრინდეს, საიდანაც მოფრინდა, თორემ ეს ტალღა ისე წალეკავს, რომ მისი სუს-ში ჩანერგილი ქმარიც ვეღარ იპოვის“, - წერს „ალიას“ ჟურნალისტი. 

ნინო სამხარაძე პრემიერ-მინისტრის მიერ უვადო მოსამართლეების საკითხზე გაკეთებულ განცხადებასაც ფარსს უწოდებს და კითხულობს თუ რატომ არ აღშფოთდა თავის დროზე გიორგი კვირიკაშვილი ლევან მურუსიძის სისტემაში დატოვების გამო. – „ბატონო პრემიერო, თქვენ გაინტერესებთ, როგორ მოხდა და ვინ მოასხა მუდმივი ინდულგენციის მანტია მოლაშვილის მოსამართლეს? დაურეკეთ ბატონ ბიძინა ივანიშვილს და ჰკითხეთ, როგორც, რატომ, რა დამსახურებისთვის უბოძა ლევან მურუსიძეს სასამართლოზე კონტროლის უფლება?! ყველა ის უსახური მოსამართლე დატოვეთ ხელუხლებელი, ვინც მიშას დროს უსამართლოდ უნგრევდა ხალხს ცხოვრებას, ამას მოითხოვდა თქვენგან ხალხი თუ სამართლიანი სასამართლოს მშენებლობასა და რეფორმებს?“, - ნათქვამია ინტერვიუს შესავალში. 

გიგლა ბარამიძე მიიჩნევს, რომ პრემიერ-მინისტრის განცხადება „ქართულ ოცნებაში“ არსებულ დაპირისპირებაზე მიუთითებს და სამართლიანი სასამართლოს შესახებ ფრაზები უკან მიდევნებულ ლამპარს ჰგავს. მისი თქმით, ახლა ყველა ცდილობს ისეთი განცხადების კეთებას, რომ სამომავლოდ შეეძლოთ გახსენება, ამაზე ხომ პარტიაში ყოფნის დროსაც ვლაპარაკობდიო. – „იუსტიციის საბჭოს 90% დაკომპლექტებულია „ქართული ოცნების“ მხრიდან და ჰოი, სირცხვილო, პრემიერ-მინისტრი, რომელსაც გაჭირვებაში არც ერთი თანაგუნდელი არ ეხმარება და იძულებულია მარკვნივ და მარცხნივ იგინოს კეთილები, არის უმრავლესობის ლიდერი და ამავე დროს „ქართული ოცნების“ თავმჯდომარე, როდესაც უკვე მოხდა მოსახდენი, გამოდის და ახლა გაიძახის, ეს არ არის კარგი ამბავიო...“ - აცხადებს გიგლა ბარამიძე. 

რესპონდენტი „ალიასთან“ საუბარში ამბობს, რომ „ქართულმა ოცნებამ“ ყველა სტრუქტურაში უპრინციპო, დავალებების შემსრულებელი კადრები დანიშნა, მათ შორისაა ნინო გვენეტაძეც, რომელიც თანამდებობაზე უსუსურად გამოიყურება. ბარამიძე დარწმუნებულია, რომ ეს პროცესები დიდხანს აღარ გაგრძელდება და ხელისუფლებას საკუთარ ქმედებებზე პასუხისმგებლობის აღება მოუწევს. 

„დემოკრატიული მოძრაობის“ წარმომადგენელი ამბობს, რომ დღეს საქართველო სახელმწიფო აღარ არის, არამედ არასამთავრობოა, რომელსაც ამერიკის ელჩი მართავს. მისი თქმით, ხელისუფლება მედიის მისაკუთრებას ცდილობდა, თუმცა, საკმარისი „პროფესიონალიზმი“ არ აღმოაჩნდა. 

ოპოზიციის წარმომადგენელი აქვე ხაზს უსვამს, რომ ქვეყანაში უკონტროლო მდგომარეობაა და საქართველოს ასეთი მდიდარი ჩინოვნიკები ედუარდ შევარდნაძისა და მიხეილ სააკაშვილის დროსაც კი არ ჰყოლია. მისი ინფორმაციით, ყველა მსხვილბიუჯეტიანი ტენდერისა თუ პროექტის უკან ხელისუფლების წარმომადგენლების ოჯახის წევრები დგანან, ბიძინა ივანიშვილმა კი უკვე ნახა, „რომ „ოცნების“ ეს შემადგენლობა აყროლდა“ და ახლა მომავალი არჩევნებისთვის ახალი შემადგენლობის მოყვანა სურს, თუმცა, გიგლა ბარამიძის განცხადებით, მმართველობის ეს ფორმა დამღუპველია. 

რესპონდენტი დარწმუნებულია, რომ არჩევნებამდე პრემიერ-მინისტრისა და დიმიტრი ქუმსიშვილის გადადგომაა დაგეგმილი, თუმცა, მხოლოდ რამდენიმე მაღალჩინოსნის წასვლა მდგომარეობას ვერ გააუმჯობესებს და საზოგადოება აუცილებლად მოითხოვს როგორც „ქართული ოცნების“ ისე „ნაციონალური მოძრაობის“ გაქრობას. 
ივანიშვილი თვალებს იბრმავებს თუ რა ხდება?  - „კვირიკაშვილი იმისთვის არ დაგვიქირავებია, რომ თავი აქნიოს და იწუწუნოს, რად მინდა ეგეთი პრემიერ-მინისტრი, მაშინ წავიდეს სახლში და მოვიდეს ისეთი, რომელიც ამ უბედურებას გამოასწორებს და შეწყვეტს“ (ალია) 
ინტერვიუ გია ხუხაშვილთან 

გია ხუხაშვილი მიიჩნევს, რომ იან კელიმ ბოლო განცხადებაში ის გზავნილები გააჟღერა, რომელსაც ამ ხნის განმავლობაში ანგარიშების სახით აწვდიდა ამერიკას. რესპონდენტის აზრით, ახალი ელჩი გაცილებით აგრესიული და ხისტი პერსონა იქნება, რომელიც იმ პოზიციებს გაატარებს, რაც ამერიკას ამჟამად რეგიონთან მიმართებით აქვს. ხუხაშვილი დარწმუნებულია, რომ ახალი ელჩის ძირითადი გზავნილი ინსტიტუტების მოწყობა და კორუფციასთან შეურიგებლობა იქნება. 

გია ხუხაშვილი მოსამართლეების უვადოდ დანიშვნის საკითხსაც ეხმაურება და ფიქრობს, რომ პრემიერის განცხადებები არადამაჯერებელია. მისი თქმით, საზოგადოება გიორგი კვირიკაშვილისგან არა წუწუნს, არამედ კონკრეტული ნაბიჯების გადადგმას ელოდება - „თუ პრემიერ-მინისტრმა არ იცის, რა გააკეთოს, ვინც იცის, ის მოვიდეს. იკითხოს და ასწავლიან, როგორ მოიქცეს ამ სიტუაციაში და რა უნდა გააკეთოს“, - აცხადებს ხუხაშვილი და დასძენს: „თუ პრემიერ-მინისტრი თავის ქნევასა და წუწუნს დაიწყებს, რად მინდა ეგეთი პრემიერ-მინისტრი, მაშინ წავიდეს სახლში და მოვიდეს ისეთი, რომელიც ამ ყველაფერს გამოასწორებს და გადაწყვეტს. კოლექტიური მურუსიძე რომ არის ჩაბუდებული იქ, დღეს დავიწყეთ ამაზე ლაპარაკი?“
რესპონდენტი ამბობს, რომ ნინო გვენეტაძეც სისტემის ნაწილი გახდა და დღეს არ არსებობს პოლიტიკური ნება ვითარების გამოსასწორებლად. გია ხუხაშვილის აზრით, თუკი ხელისუფლებას კონკრეტული ნაბიჯის გადადგმა სურს, აუცილებელია შეიქმნას ე.წ. გირგვლიანის სია, სადაც რეჟიმის მსახური ადამიანების სახელები და გვარები ჩაიწერება. ხუხაშვილის განცხადებით, ამ პირებს საჯარო სამსახურში ყოფნის საშუალება აღარ უნდა მიეცეთ. 

ჟურნალისტის კითხვაზე, „ივანიშვილი თვალებს იბრმავებს თუ რა ხდება?“, გია ხუხაშვილი პასუხობს, რომ ამაზე ვერაფერს იტყვის, თუმცა, ნათელია, საზოგადოება ცვლილებებს ელოდება და თუკი არაფერი შეიცვლება, ხალხი ხელისუფლებას წალეკავს. 

გია ხუხაშვილი დარწმუნებულია, რომ ბიძინა ივანიშვილი არ ერთვება პოლიტიკურ პროცესებში იმ დოზით, როგორც ამის წარმოჩენას თავად „ქართული ოცნება“ ცდილობს. რესპონდენტის აზრით, ხელისუფლებისთვის კომფორტულია მისი ქმედებების ივანიშვილისთვის გადაბრალება ამიტომაც ექპსრემიერის გაპრეზიდენტება „ქართული ოცნებისა“ და „ნაციონალური მოძრაობისთვის“ კოშმარული სიზმარი იქნება, ერთს მუშაობა მოუწევს, მეორეს კი მმართველობის არგუმენტი წაერთმევა. 
გია ხუხაშვილი ტელევიზიების გარშემო აგორებულ სკანდალთან დაკავშირებით დასმულ კითხვას ნაწილობრივ პასუხობს და ამბობს, რომ კონფიდენციალურობის გამო ბევრს ვერაფერს იტყვის ამ საკითხზე, თუმცა, დანამდვილებით იცის, ბიძინა ივანიშვილი საქმის კურსში ნამდვილად არ იყო. – „ეს რამდენიმე ბრიყვი, რომ რაღაცა სისულელეებს აკეთებდა, ივანიშვილი ამის საქმის კურსში ნამდვილად არ იყო“, ახლა კი როცა ყველაფერი გაირკვა, „ინცინდენტი ამოწურულია და იქ აღარ ხდება არაფერი“, - დასძენს ხუხაშვილი. 

„ხალხის გულისრევა და ბოღმა გროვდება! ტრაგედიასთან და კატასტროფასთან ჩვენ უკვე ძალიან, ძალიან ახლოს ვართ!“ (ალია) 

ავტ.: მაკა დეკანოსიძე

ინტერვიუ კახა კუკავასთან 

კახა კუკავა მოსამართლეების უვადო დანიშვნასთან დაკავშირებით გიორგი კვირიკაშვილის, ეკა ბესელიასა და ლევან გოგიჩაიშვილის მიერ გაკეთებულ განცხადებებს გულისამრევს უწოდებს. რესპონდენტი აცხადებს, რომ ხელისუფლება თავად იყო დაკავებული სასამართლოში ევა გოცირიძის, ლევან მურუსიძისა თუ სხვა მათი მსგავსი კადრების დანიშვნითა თუ წახალისებით და ახლა შეშფოთების გამოხატვა პოლიტიკური ფარსია.  – „კვირიკაშვილის ქმედება ჰგავდა იმ ბიჭის ქცევას, 21 წლის შეყვარებული რომ მოკლა, მერე კი ეძებდა მის მშობლებთან ერთად. ამ დროს თვითონ იყო მკვლელი და დანაშაულის მონაწილე და თან ცდილობდა ისე მოქცეულიყო, რომ კარგი ბიჭი გამოსულიყო. ასეა კვირიკაშვილიც“, - აცხადებს კახა კუკავა. 

„ალიასთან“ ინტერვიუში კახა კუკავა ამბობს, რომ საქართველო განადგურების საფრთხის წინაშეა და თუკი საზოგადოება არ გამოფხიზლდება, სახელმწიფოს არსებობა კითხვის ნიშნის ქვეშ დადგება. 

კახა კუკავა „თავისუფალი საქართველოს“ ბოლოდროინდელ პროექტზეც საუბრობს. მისი თქმით, პარტია ბანკებისგან და კერძო იპოთეკარებისგან დაზარალებულ პირებს იურიდიულ კონსულტაციას უწევს, რიგ შემთხვევაში კი გამოსახლების პროცესს შლის. იგი ითხოვს, რომ მხარეებს შორის მოლაპარაკება გაიმართოს და 3000 დოლარის სანაცვლოდ მოქალაქეები საცხოვრებელი ფართის გარეშე არ დარჩნენ. კახა კუკავა მიიჩნევს, რომ სწორედ ბანკების გაუმაძღრობაა მოსახლეობის გაღატაკებისა და კრიმინალის მატების ერთ ერთი მიზეზი და ხელისუფლებამ ამ კუთხით კონკრეტული ნაბიჯები უნდა გადადგას. 

„ფოთში ქუჩებს, სადაც კვირიკაშვილმა უნდა ჩაიაროს, სპორტსმენ ბავშვებს ასუფთავებინებენ“ (ალია) 

ჟურნალისტი შორენა მირცხულავა „ფეისბუქში“ ინფორმაციას ავრცელებს, რომ ფოთში პრემიერ კვირიკაშვილის ვიზიტის გამო ქალაქს სპორტსკოლის მოსწავლეებს ასუფთავებინებენ. 

შორენა მირცხულვას ცნობით, „სერვისების ცენტრის“ აიპის დირექტორი ზაზა ვადაქარია, იგივე „დურუ“ სპორტსმენების გარდა ქუჩების დასუფთავებას ქალაქის ტერიტორიული ორგანოების თანამშრომლებსაც აიძულებდა, რაც დაუშვებელია. 
„იმედია აწი გაითვალისწინებს "დურუ" ჩემს რეკომენდაციას:  მსგავსი მნიშვნელოვანი ვიზიტების  დროს, საკუთარ ცოლს, ფოთის მერიის პიარის თანამშრომელს, საგანგებოდ და "პობლატუ"  პირველრანგ მინიჭებულ სოფო მაჭავარიანს დააკავე ცოცხი და აგვევინე ქუჩები, მერის პიარად მაინც არ გამოდგება, ანტიპიარი უკეთ გამოსდის. "ნორჩი ლენინელობის" პერიოდიდან რომ ვერ გამოიყვანე, ამიტომ სიტყვა "ნორჩის" მერიის ოფიციალურ გვერდზე ტექსტებში ტრიალის ნაცვლად ცოცხი ატრიალებინე და ქალაქის მტვერი ჩააყლაპე ცოტა არ აწყენს! ჩემი აზრით   სპორტსმენი ბავშვების ფილტვები უფრო მოსაფრთხილებელია ვიდრე დურუს და მისი ცოლის!“, - წერს ჟურნალისტი შორენა მირცხულავა. 
უვადოდ დანიშნული მოსამართლეების სია (ალია) 

„ალია“ მკითხველს იუსტიციის უმაღლესი საბჭოს მიერ დანიშნული 44 უვადო მოსამართლის სიას აცნობს. 

ხალხო, ხელისუფლებამ დაგიკიდათ და თან ფეხებზე კი არა, ერთ ადგილას! ღირსება შეგილახათ კი არა, ფეხქვეშ გაგითელათ! რაღას უსხედხართ სახლებში?! გამოდით და კუდით ქვა ასროლინეთ ამ გარეწრებს! - ცალ-ცალი კალოშით მოათრია ბიძინა ივანიშვილმა უმეტესობა და თქვლეფენ ხალხის ფულს, გამდიდრდნენ, გაქსუვდნენ და ხალხისკენ აღარ იხედებიან (ალია) 

ავტ.: ლევან ჯავახიშვილი

„ალია“ წერს, რომ ვიზალიბერალიზაცია, ფაქტობრივად, ერთადერთი წარმატებაა, რასაც „ქართულმა ოცნებამ“ საერთაშორისო კუთხით მიაღწია, თუმცა, ახლა მისი გაუქმების საფრთხე დგას, რადგან ჩვენი ქვეყნიდან ბევრი მოქალაქე ცდილობს ევროპაში თავშესაფრის მაძიებლად დარეგისტრირებას. პარალელურად, გაზრდილია კრიმინალიც. ჟურნალისტი ლევან ჯავახიშვილი ხაზს უსვამს, რომ ამ ამბის გახმაურებისთანავე სოციალურ ქსელში გააქტიურდნენ ხელისუფლების მხარდამჭერები და ევროპაში წასულებს სულ გადაგვარებულები უწოდეს - „არა, გადაგვარებულია ჩვენი ხელისუფლება, რომელმაც ქვეყანაში ვერ შექმნა სამუშაო ადგილები, უკვე მე-6 წელია მართავენ ქვეყანას ეს მკვდრები და ჯერ ერთი მსხვილი ინვესტორი ვერ შემოიყვანეს, რომელიც იმდენ ფულს ჩადებს ბიზნესში, რომ ერთდროულად 500 კაცი მაინც დასაქმდეს“, - წერს სტატიის ავტორი და დასძენს, რომ საქართველოს მოსახლეობას გადარჩენის სამი გზა აქვს - ქვეყნიდან გაქცევა, კრიმინალი ან მათხოვრობა. 
ჟურნალისტი ლევან ჯავახიშვილი მიიჩნევს, რომ ბიძინა ივანიშვილმა ქვეყანა „ქართული ოცნების“ წევრების გრიალს გადააყოლა და ცალ-ცალი კალოშით მოსული ადამიანები დღეს ისე გათავხედდნენ, რომ წელიწადში რამდენიმე ათეულჯერ იწერენ პრემია-დანამატებს. ამის მაგალითად, სტატიის ავტორი რამდენიმე  მონაცემს აქვეყნებს და წერს, რომ ირაკლი შოთაძემ 2016 წელს პრემია-დანამატი 18-ჯერ გამოიწერა, მისმა მოადგილეებმა მამუკა ვასაძემ და გიორგი გაბიტაშვილმა 21-21-ჯერ, კახეთის საოლქო პროკურორმა დანამატი 23-ჯერ მიიღო, სუს-ის უფროსის მოადგილე იოსებ გოგაშვილმა ერთ წელში დანამატი 36-ჯერ დაიმსახურა, თბილისის მერის ორმა მოადგილემ, ნინო ხატისკაცმა და ირაკლი ლექვინაძემ პრემია-დანამატები 13-15-ჯერ აიღეს და მათი ყოველწლიური თანამდებობრივი სარგო მნიშვნელოვნად აღემატებოდა პრემიერ-მინისტრის ხელფასს, შს მინისტრის მოადგილე შალვა ხუციშვილმა კი ერთ წელში დანამატი 41-ჯერ გამოიწერა. 
ჟურნალისტი ფიქრობს, რომ პრემია-დანამატების ინფორმაციის გაჟღერების შემდეგ მოსახლეობა სახლში არ უნდა რჩებოდეს - „გამოდით, გამოენთეთ და ძმრად ამოადინეთ ის დაუმსახურებელი კეთილდღეობა, რაც თქვენი ოჯახების გაუბედურების ხარჯზე მიიღეს“, - ნათქვამია სტატიაში. 

„ქართულ ოცნებას“ 20 დეპუტატი გამოეყოფა და სკანდალურ განცხადებას გააკეთებს“ (ალია) 

ავტ.: ნინო სამხარაძე 

ინტერვიუ ვალერი გელბახიანთან 

ვალერი გელბახიანი ამბობს, რომ მოსამართლეების უვადოდ გამწესება თეა წულუკიანის ინიციატივა იყო, რომელმაც ხელისუფლება უხერხულ მდგომარეობაში ჩააგდო, სასამართლოს კი ნდობა დაუკარგა, ამიტომაც წულუკიანმა პოლიტიკური პასუხისმგებლობა უნდა აიღოს და თანამდებობიდან გადადგეს. გელბახიანის ინფორმაციით, უვადო მოსამართლეების დანიშვნით სახელისუფლებო გუნდის წევრების ნაწილი დიდ უკმაყოფილებას გამოხატავს და კულუარებში მიმდინარეობს მსჯელობა იმაზე, რომ „ქართულმა ოცნებამ“ ერთიანი პოზიცია უნდა დააფიქსიროს ამ საკითხთან დაკავშირებით და დაიწყოს მუშაობა ახალ წინადადებაზე, რომლითაც მოსამართლეთა შერჩევის კრიტერიუმები გადაიხედება. რესპონდენტის ინფორმაციით, თუკი სახელისუფლებო პარტია ასეთ ნაბიჯს არ გადადგამს, დეპუტატების ნაწილი გუნდს გამოეყოფა და სკანდალურ განცხადებას გააკეთებს. – „ერთი ასეთი აზრიც მოვისმინე მმართველ გუნდში, რომ ივანიშვილმა გულისხმიერება გამოიჩინა, როდესაც ჩინჩალაძე და მურუსიძე დატოვა თანამდებობაზე და გამოუცხადა ნდობა, მაგრამ მათ ეს ბოროტად გამოიყენეს და ახლა ძალიან დიდ უხერხულობაში ჩააყენეს ივანიშვილი. ანუ ამ ბოროტებისთვის მათ უნდა აგონ პასუხი, დაახლოებით ასეთი რამ გავიგონე ერთ ერთ კულისურ კედლებში... რადგან ივანიშვილს მიაყენეს ზიანი ამ თავხედობით  და მისი ნდობა ბოროტად გამოიყენეს, სულგრძელობისთვის ეს ადამიანი უხერხულ მდგომარეობაში ჩააყენეს, ამიტომ, დრო დადგა, მათ ამისთვის პასუხი აგონ“, - აცხადებს გელბახიანი და დასძენს, რომ იუსტიციის უმაღლესმა საბჭომ პოლიტიკური თამაში წამოიწყო და ანა დოლიძესთან დაპირისპირებით ეს მოსამართლეები პრეზიდენტის ინსტიტუტს აყენებენ შეურაცხყოფას, რაც კონსტიტუციის უგულებელყოფას ნიშნავს, ასეთი ადამიანები კი თანამდებობებზე არ უნდა იყვნენ. 
რესპონდენტი ბოლო დროს დიმიტრი ქუმსიშვილის მისამართით გაჟღერებულ ბრალდებებზეც საუბრობს და ამბობს, რომ ტელევიზიებზე ზეწოლის ხელწერა სააკაშვილისას ჰგავს, ამიტომაც, „ქართული ოცნება“ ქუმსიშვილის ქმედებებს გაემიჯნება და მას პასუხისმგებლობის აღება მოუწევს. 
ვალერი გელბახიანი დარწმუნებულია, რომ ბიძინა ივანიშვილი პოლიტიკაში აღარ დაბრუნდება და ის „ქართული ოცნების“ ხელისუფლებას მხარდაჭერას აღარ გამოუცხადებს, რაც ოპოზიციას უნთებს მწვანე შუქს. გელბახიანის აზრით, ექსპრემიერი არსებულ რეალობას სათავისოდ გამოიყენებს და ახალ მთავრობას შექმნის თანაც ისე, თითქოს ამ პროცესში საერთოდ არ მონაწილეობს. რესპონდენტი ფიქრობს, რომ ბიძინა ივანიშვილი ყოფილ თანაგუნდელებს გვერდში აღარ დაიყენებს და ახალ პროცესებში უსუფაშვილის, ღარიბაშვილის და სხვების სახელები აღარ გაიჟღერებს. 

რაც შეეხება „ქართული ოცნების“ საპრეზიდენტო კანდიდატს, გელბახიანის ინფორმაციით, ამ შემთხვევაში გუნდში გიორგი კვირიკაშვილსა და მიხეილ ჯანელიძეზე მსჯელობენ, თუმცა, საბოლოო გადაწყვეტილება ბიძინა ივანიშვილმა უნდა მიიღოს. 

ვალერი გელბახიანი ინტერვიუს ბოლოს კიდევ ერთხელ საუბრობს „ქართული ოცნების“ გუნდის წევრების გამიჯვნაზე. მისი ინფორმაციით, დაახლოებით 20 დეპუტატი გაემიჯნება პარტიას და ეს ის ადამიანები იქნებიან, რომლებსაც ფულის კეთებაზე მეტად ქვეყნის ბედი ადარდებთ. 

რესპონდენტი ოთარ დანელიას განცხადებასაც ეხმაურება და ფიქრობს, რომ დანელია მინისტრის წინააღმდეგ პირადი ინტერესების გამო გამოვიდა, რადგან ზუგდიდში შეიტანეს ფაროსანას საწინააღმდეგო წამალი, რომლის ყიდვის დროსაც ცალკეულმა პირებმა ფული იშოვეს, დეპუტატი კი ამ ადამიანებს შორის არ აღმოჩნდა და მისი კრიტიკული შეფასებაც სწორედ ამით იყო განპირობებული. 

„ივანიშვილი ახლა „პლენშია“ - ვისი ტყვეა ბიძინა ივანიშვილი და ემუქრება თუ არა სასიკვდილო საფრთხე ურჩობის შემთხვევაში? (ალია) 

ავტ.: ლევან ჯავახიშვილი 

ინტერვიუ ლაშა ამირეჯიბთან 

ლაშა ამირეჯიბი აცხადებს, რომ ისანში ჩატარებული სპეცოპერაცია ამერიკის დაკვეთით ჩატარდა. მისი ინფორმაციით, აღნიშნულ ტერორისტებს ხელში ჩაუვარდათ ისეთი ინფორმაცია, რომლის გაჟღერებაც ამერიკის დაზვერვის ცენტრალურ სამმართველოს არ აწყობდა და სწორედ ამ უწყების მოთხოვნით დახოცეს საქართველოში შემოსული ტერორისტები. 
ამირეჯიბი ამტკიცებს, რომ საქართველოს ძალოვან უწყებებს ამერიკის სპეცსამსახურები სრულად აკონტროლებენ და თავდაცვის სამინისტროსა თუ სხვა სტრუქტურებში ეს პირები თავისუფლად გადაადგილდებიან. 
რესპონდენტი ასევე უკმაყოფილებას გამოთქვამს საქართველოსთვის „ჯაველინების“ გადმოცემის გამო. მისი მტკიცებით, ამით მხოლოდ რუსეთის გაღიზიანებას გამოიწვევს ჩვენი ქვეყანა და 2008 წელზე უფრო მძიმე მდგომარეობაში აღმოვჩნდებით, „ქართული ოცნება“ კი ქვეყნიდან ისევე გაიქცევა, როგორც „აგვისტოს ომის“ დროს „ნაციონალური მოძრაობა“ გარბოდა. 

ლაშა ამირეჯიბი საქართველოში არსებულ ნარკოტრანზიტზეც საუბრობს. მისი მტკიცებით, მარტო კახეთში, სოფელ უდაბნოდან აზერბაიჯანში 38 ე.წ შავი გზა გადის, საიდანაც წამალი გადმოაქვთ. ამირეჯიბის თქმით, მსგავსი გზები არის სარფის საბაჟოზეც და კიდევ რამდენიმე ადგილას, თუმცა, შსს ამ პროცესს ხელს არ უშლის, ერთი მხრივ იმიტომ, რომ ნარკობიზნესით ცალკეული პირები შოულობენ ფულს, მეორე მხრივ კი, ხელისუფლება წამალდამოკიდებულებს პოლიტიკური პროცესებისთვის იყენებს, ეუბნება, არ დაგიჭრთ, მაგრამ სანაცვლოდ არჩევნებზე ხმები უნდა მოაგროვო და ოპოზიციის აქციაზე არ იაროო. – „ბატონო მინისტრო, ქალაქში „ძაღლების წამალი“ იყიდება და მიხედეთ ამას! აღკვეთეთ პოლიციის კუთვნილი წამლის გაყიდვა“, - მიმართავს ლაშა ამირეჯიბი გიორგი გახარიას. 

ლაშა ამირეჯიბი დარწმუნებულია, რომ ქართველების გენოციდი ხელისუფლების ხელით, ამერიკის დაკვეთით ხორციელდება, რათა ქვეყანაში მოსახლეობის რაოდენობა 700-800 ათასამდე შემცირდეს და საქართველო კი აშშ-მ საკუთარი ინტერესებისთვის გამოიყენოს. 
რესპონდენტის განცხადებით, ბიძინა ივანიშვილმა ქვეყანაში მიმდინარე პროცესების შესახებ ზუსტი ინფორმაცია არ იცის, რადგან მას მინისტრები და საკუთარი გარემოცვა ლამაზე ფერებში უხატავენ რეალობას. მისივე თქმით, ექსპრემიერს თავისუფლად მოქმედების საშუალებას არც ამერიკა აძლევს და შეიძლება ითქვას, რომ ბიძინა ივანიშვილი დღეს ამერიკის სპეცსამსახურების „პლენშია“, რომლისთვისაც წინააღმდეგობის გაწევა, შესაძლოა, სიცოცხლის ფასადაც კი დაუჯდეს. ლაშა ამირეჯიბი იხსენებს, რომ 2016 წელს საპარლამენტო სიაში ბიძინა ივანიშვილს 10-15 ეროვნული სულისკვეთების მქონე ადამიანის ჩასმა სურდა, თუმცა, ამ გადაწყვეტილებას ამერიკის ელჩი აღუდგა წინ. 

„ქართულმა ოცნებამ“ ხალხს მხოლოდ ორი არჩევანი დაუტოვა“  - „ქართული მარში“ არ არის ხელისუფლების და არც „ნაცმოძრაობის“ ალტერნატივა, მისი გავლენა ჩვენს საზოგადოებაზე ვერ გაიზრდება“ (ალია) 
ავტ.: ლევან ჯავახიშვილი 

ინტერვიუ „დაიცავი საქართველოს“ ლიდერ კახა მიქაიასთან 

„დაიცავი საქართველოს“ ლიდერი კახა მიქაია აცხადებს, რომ ზუგდიდში „ნაცმოძრაობისა“ და „ქართული ოცნების“ კოჰაბიტაცია წარმატებით გრძელდება და მუნიციპალიტეტში ძველი რეჟიმის მხარდამჭერი კადრები ძალიან კომფორტულად გრძნობენ თავს. მისი თქმით, ზუგდიდის მერი, ლაშა გოგია როლანდ ახალაიას კუდ-ის ყოფილი თანამშრომელი და „მისი ეზოს მხვეტავია“, შესაბამისად, „ნაციონალური მოძრაობის“ კადრების დასაქმება გასაკვირი არ არის. 

მიქაია ფიქრობს, რომ საზოგადოება ხელისუფლებისა და „ნაცმოძრაობის“ საპირწონე ოპოზიციურ ძალას ვერ ხედავს და სწორედ ამიტომ არ გამოდის ხალხი დღეს ქუჩაში. მისვე თქმით, პოლიტიკურ ველზე „ქართული მარშის“ გამოჩენა ვითარებას ვერ გააუმჯობესებს, რადგან ეს მოძრაობა საზოგადოების მხარდაჭერას ვერ მოიპოვებს. რესპონდენტის განცხადებით, წარმატების მიღწევის შანსი მხოლოდ ოპოზიციურ ერთობას აქვს, მაგრამ რამდენად შესაძლებელია ახლა ასეთი გაერთიანება, რთული სათქმელია. 

„დაიცავი საქართველოს“ ლიდერი ხაზს უსვამს, რომ „ქართული ოცნების“ პოლიტიკური მოღვაწეობის დასრულება მხოლოდ დროის საკითხია და მისი ბედი უკვე გადაწყვეტილია, რადგან ხელისუფლებას ხალხის მხარდაჭერა, ფაქტობრივად, აღარ გააჩნია. 
„ზუსტად ვიცი, როგორ შეიძლება მომენტალურად შეიცვალოს სიტუაცია უკეთესობისკენ“ – „რა წინ მივდივართ, გამაგებინე, თუ კაცი ხარ, წინ ეგენი მიდიან, ხელისუფლების წარმომადგენლები, ხალხი უკან მიდის“ (ალია) 
ავტ.: ლევან ჯავახიშვილი 

ინტერვიუ „თეთრების“ ლიდერ თემურ შაშიაშვილთან 

თემურ შაშიაშვილი აცხადებს, რომ ქვეყანაში უკონტროლო სიტუაციაა, ადგილობრივ თვითმმართველობებში ბიუჯეტი არის, მაგრამ დასაქმებულებს საქმის კეთება არ სურთ და პროექტები ერთ ადგილასაა გაყინული. შაშიაშვილის თქმით, მდგომარეობის მყისიერად გამოსწორებაა შესაძლებელი, თუმცა, ამისთვის საქმის კეთების სურვილი და პროფესიონალი კადრებია საჭირო. 
რესპონდენტი აღმაშფოთებელს უწოდებს იმ ფაქტს, რომ ბიძინა ივანიშვილს გარემოცვა ემლიქვნელება და მისი დაბადების დღის აღსანიშნავად „ქართული ოცნების“ ზოგიერთმა დეპუტატმა „ისეთი ხოტბა შეასხა, საჯაროდ, ბრეჟნევის დროს იწერებოდა ასეთები“. 

თემურ შაშიაშვილი მიიჩნევს, რომ ბიძინა ივანიშვილმა მეცნიერები და ხელოვანები გააზარმაცა, რადგან მათ „სტიპენდიები“ დაუნიშნა და მწერლები თუ სხვა მოღვაწეები ფულს არაფერის კეთებაში იღებენ, რაც ქვეყნის განვითარებას აფერხებს. 

პოლიტიკოსი ჩინოვნიკების ხელფასების გამოც გამოთქვამს უკმაყოფლებას და ხაზს უსვამს, რომ არ შეიძლება პრეზიდენტსა თუ სხვა საჯარო მოხელეს მასწავლებელზე 20-ჯერ მეტი ხელფასი ჰქონდეს. 

თემურ შაშიაშვილი სხვადასხვა დროის კორუმპირებულ ჩინოვნიკებზეც საუბრობს და ამბობს, რომ მათი დიდი ნაწილი დღეს ბიძინა ივანიშვილის გარემოცვაშია. მისი თქმით, ყველამ ვისაც დღეს საქართველოში ფული აქვს, მათ შორის ბიძინა ივანიშვილმაც, ჭიათურა-ზესტაფონის ქარხნებიდან ნედლეულისა და ჯართის გაყიდვითა და ქვეყნის გაძარცვით იშოვა ქონება. 

რესპონდენტი ამბობს, რომ ბიძინა ივანიშვილს გარშემო საქმის მკეთებელი ადამიანები არ სჭირდება და ამიტომაც ჰყავს ისეთი გარემოცვა, როგორიც თავად სურს.

„ეს ხელისუფლება ჩვენ უნდა დავამთავროთ!“ (ალია) 

ავტ.: ლაურა აბრამია 

ინტერვიუ „თავისუფალი საქართველოს“ წევრ გოგი წულაიასთან 

„თავისუფალი საქართველოს“ წევრი გოგი წულაია ხელისუფლებას კორუმპირებულსა და უმოქმედოს უწოდებს. მისი თქმით, ქვეყანა გაჩერებულია და არაფერი კეთდება, ამ ფონზე კი საზოგადოება უნდა გამოფხიზლდეს, გამოვიდეს ქუჩაში და საკადრისი პასუხი გასცეს „ქართულ ოცნებას“, რომელიც ხალხის ნდობას ბოროტად იყენებს. წულაია დარწმუნებულია, რომ ხელისუფლების შესაცვლელად ჯერ პოლიტიკური ვითარება მომწიფებული არ არის, თუმცა, ცვლილებების დრო მალე დადგება, მანამდე კი ხალხმა მაკონტროლებლის ფუნქცია უნდა იკისროს და არ ელოდოს სხვას, ვინც მის გასაკეთებელ საქმეს გააკეთებს. 

შეშლილი, შეშლილი, შეშლილი სამშობლო - ქართულ ტრაკს შენდობა არა აქვს! (ალია) 

ავტ.: თამო კეშელავა 

ჟურნალისტი კვირის აქტუალურ თემებს სატირულ ჟანრში განიხილავს. წერს, რომ მიხეილ სააკაშვილის ძვირადღირებული სასმელები გიორგი მარგველაშვილმა სულ გამოცალა და ნამთვრალევი პრეზიდენტი ყველა კანონს ვეტოს ადებს, რომელსაც პარლამენტი ზედმეტი სირთულის გარეშე ლახავს. 
ავტორი ვიზალიბერალიზაციის საკითხსაც ეხება. მისი თქმით, „შედგა ვიზალიბერალიზაცია და დეინახა მსოფლიომ ჩვენი გამოხეული შარვლები ტრაკზე, თორემ მუხლზე გამობრდღვნილი ვის უკვირს“. ჟურნალისტის აზრით, ევროპას არც მუსლიმების შეგდებული ბომბები აწუხებს და არც გაუპატიურებული ქალები, თუმცა, ქართველების მიერ ნივთების მოპარვამ ძალიან აღაშფოთა. 

თამო კეშელავა დავით სუჯაშვილის განცხადებასაც ეხმაურება, რომლის თანახმადაც, თურქეთი საქართველოს სტრატეგიული პარტნიორია. ავტორის თქმით, როგორც ჩანს, თურქები რომ საქართველოში ტენდერებში იმარჯვებენ, ბიზნესს იწყებენ და სახლებს აშენებენ, ქართველები კი იქ მოხუცებს უვლიან, ეს ყოფილა პოლიტიკური პარტნიორობა. 

სტატიაში ასევე ნათქვამია, რომ გურია, იმერეთი, სამეგრელო და სხვა რეგიონები ფაროსანასთან ბრძოლის სტრატეგიას ელოდებიან, მაღალჩინოსნები კი იმაზე კამათობენ, ვინ რამდენი ხანი იდგა თუ იჯდა თათბირზე. 
„ქართული მარში რეფერენდუმისთვის ემზადება“ (ალია) 

ავტ.: ნინო ლაბარტყავა 

ინტერვიუ სანდრო ბრეგაძესთან 

სანდრო ბრეგაძე „ალიასთან“ საუბრისას ამბობს, რომ „ქართული მარში“ უახლოეს მომავალში ანტისახელმწიფოებრივი ძალების წინააღმდეგ აქციების ციკლს განაგრძობს, პარალელურად კი რეფერენდუმის ჩასატარებლად ხელმოწერების შეგროვება დაიწყება. ბრეგაძის განცხადებით, რეფერენდუმი სამ საკითხზე უნდა ჩატარდეს. ესენია: საქართველოს მოქალაქეების პასპორტში ეროვნულობის აღმნიშვნელი გრაფის დაბრუნება, უცხოეთიდან დაფინანსებული არასამთავრობო ორგანიზაციებისთვის საქმიანობის აკრძალვა და ბანკებისათვის გონივრული საპროცენტო ზღვრის დაწესება. 

პრაიმტაიმი

ოპოზიცია გიგი უგულავას წინააღმდეგ (პრაიმტაიმი)

ავტ. ქეთი ხატიაშვილი

სტატიის ავტორი წერს, რომ საპრეზიდენტო არჩევნებამდე პოლიტიკური ვითარების გამძაფრება იგეგმება ვანსა და ხონში. ეს რაიონები მაჟორიტარის გარეშე მას შემდეგ დარჩა, რაც გრიგოლ ლილუაშვილმა სახელმწიფო უსაფრთხოების სამსახურში გადაინაცვლა.
„ევროპული საქართველოს“ ერთ-ერთმა ლიდერმა გიგი უგულავამ პარტიის ყრილობაზე ვანისა და ხონის გაერთიანებული ოლქის მაჟორიტარი დეპუტატის სტატუსის მოსაპოვებლად ბრძოლა დააანონსა. 
სტატიის თანახმად, შესაძლოა, უგულავა სხვა პარტიებთან კონსულტაციების დაწყებასაც ელოდებოდა. თუმცა, ეს არ შედგა. აქვე ნათქვამია, რომ „ნაციონალებმა კარგად იციან“, რომ უგულავას მეორე ადგილზე გასვლის რეალური შანსი აქვს, ანუ,  ოპოზიციურ ფლანგზე ის პირველ ადგილს დაიკავებს, ისინი კი მხოლოდ მესამე ადგილს უნდა დასჯერდნენ, რაც არ აწყობთ.

სტატიის ავტორი დასძენს, რომ სახელისუფლო კანდიდატის ვინაობა ჯერ უცნობია. ამ კონტექსტში ზურაბ ტყემალაძის სახელმა გაიჟღერა, თუმცა, თავად ტყემალაძე ამბობს, რომ ამ საკითხზე მასთან საუბარი არ ყოფილა. 

რა საფრთხეებისა და გამოწვევების წინაშე დგას ოპოზიცია / „პოლიტიკურად პარაზიტი აზროვნების ქვეყანა ვართ, ვიღაცამ უნდა შეგვინახოს“ (პრაიმტაიმი)
ავტ. ქეთი ხატიაშვილი

ინტერვიუ გუბაზ სანიკიძესთან.

„დემოკრატიული მოძრაობა – ერთიანი საქართველოს“ ერთ-ერთი ლიდერი გუბაზ სანიკიძის განმარტებით, საპრეზიდენტო არჩევნებში ოპოზიციის გაერთიანების მთავარი შემაფერხებელი ფაქტორი პოლიტიკური ორიენტაციაა, საგარეო პოლიტიკაში კი – რუსეთისა და თურქეთის შესაძლო ფარული გარიგებები. ის თვლის, რომ საერთო საპრეზიენტო კანდიდატზე თუ მთელი ოპოზიცია ვერა, მთავარი წამყვანი ძალები მაინც უნდა შეთანხმდნენ. 
სანიკიძის შეფასებით, გიორგი მარგველაშვილი არ იყო ძლიერი პრეზიდენტი, შეეძლო გაცილებით მეტი გაეკეთებინა ქვეყნისთვის, ვიდრე გააკეთა.

რესპონდენტის დაკვირვებით, რუსეთი და თურქეთი, ხანდახან ირანის დამატებით, მუშაობენ ერთი მიმართულებით: უნდათ, რომ ახლო აღმოსავლეთიდან და კავკასიიდან ყველა მოთამაშე გააძევონ. ამ საფრთხეებზე კი საქართველოში არავინ ფიქრობს.
სანიკიძე ამბობს, რომ ქვეყანაში პოლიტიკური პროცესი უნდა აღდგეს  და გაუნათლებელი ხალხი არ უნდა იყოს ხელისუფლებაში. „პოლიტიკურად პარაზიტი აზროვნების ქვეყანა ვართ, ვიღაცამ უნდა შეგვინახოს, ჩვენ არა გვაქვს დამოუკიდებელი ქვეყნის ფსიქიკა, გვაქვს ეთნიკური უმცირესობის ფსიქიკა და ვჩალიჩობთ, რომ სადმე შევძვრეთ და იქ გავძღეთ.“ - დასძენს რესპონდენტი.
EXCLUSIVE ინტერვიუ სოზარ სუბართან / „2006 წელს ავსტრიის ციხეებში სასჯელს იხდიდა საქართველოს 2600 მოქალაქე, ანუ ყოველი მესამე პატიმარი იყო ქართველი. მადლობა ღმერთს, დღეს ასეთ რეკორდებს აღარ ვხსნით“  (პრაიმტაიმი)

ავტ. მირიან ბოქოლიშვილი
ლტოლვილთა და განსახლების მინისტრი სოზარ სუბარი გამოცემასთან ინტერვიუს საერთაშორისო ორგანიზაცია Amnesty International-ის ანგარიშზე საუბრით იწყებს, სადაც „ბირჟა მაფიის“, 22 წლის დემურ სტურუას თვითმკვლელობის, მუსტაფა ემრე ჩაბუქის, აფგან მუხთარლის და სხვა საქმეები მოხვდა. 
რაც შეეხება მუსტაფა ემრე ჩაბუქის საქმეს, მინისტრის განმარტებით,  ლტოლვილის სტატუსთან დაკავშირებით გაეროს კონვენცია მკაფიოდ განსაზღვრავს, რა შემთხვევაში შეიძლება მიენიჭოს პირს ლტოლვილის სტატუსი.  მისი თქმით, ჩაბუქმა ვერ წარმოადგინა მტკიცებულებები მისი პოლიტიკური დევნის შესახებ.
„მე არ ვამბობ, რომ მუსტაფა ემრე ჩაბუქი დამნაშავე, ან უდანაშაულოა. ჩვენ საკითხი შევისწავლეთ კომპლექსურად და სტატუსის მინიჭებაზე უარის თქმის საფუძველი ნამდვილად გვქონდა. ვერ წარმოადგინეს ამის საწინააღმდეგო ვერანაირი მტკიცებულება.“ - ამბობს სუბარი. 

მინისტრის შეფასებით, აფგან მუხთარლის საქმეზე ხელისუფლებას დამაჯერებლობა აკლია და ამ კითხვებს პასუხი უნდა გაეცეს არა საერთაშორისო იმიჯისთვის, არამედ ქვეყნის სამართლებრივი სისტემისთვის. 

ჟურნალისტის კითხვაზე, რატომ გაამწესა იუსტიციის საბჭომ უვადო მოსამართლედ ის ადამიანები, რომელთაც თავის დროზე, სახალხო დამცველობის დროს ის მწვავედ აკრიტიკებდა, მინისტრი პასუხობს: 
„ცხადია, ამ ადამიანებისგან დიდად სამართლიან გადაწყვეტილებებს არ ველი, თუმცა მეორე მხრივ რა არჩევანი ჰქონდა „ქართულ ოცნებას“?! ადვილი იქნებოდა ანგარიშსწორების დაწყება და სასამართლოს სრული შემადგენლობით შეცვლა, ის, რაც გააკეთა სააკაშვილმა.“

სუბარი ეხმაურება ვიზალიბერალიზაციის შეჩერების საფრთხესაც. მისი თქმით, გარკვეული ზომები ნამდვილად მისაღებია და მთავრობაში ამაზე აქტიური მუშაობა მიმდინარეობს. ის დასძენს, რომ სასაცილოა საუბარი იმაზე, როდის უფრო მეტ დანაშაულს სჩადიოდნენ საქართველოს მოქალაქეები, რადგან მხოლოდ 2006 წელს ავსტრიის ციხეებში ყოველი მესამე პატიმარი ქართველი იყო, დღეს კი ვითარება რადიკალურად შეცვლილია უკეთესობისკენ.

ინტერვიუ დოდო გუგეშაშვილთან / „მჯერა, რომ გამოძიება მკვლელს იპოვის და ეს საქმე გაიხსნება“ (პრაიმტაიმი)

ავტ. მირიან ბოქოლიშვილი

თადარიგის პოლკოვნიკი დოდო გუგეშაშვილი გამოცემასთან ინტერვიუში მის ოჯახზე განხორციელებულ თავდასხმაზე საუბრობს. მისი ინფორმაციით, გამოძიება დღე-ღამეში 30 საათს მუშაობს და ბევრი ვერსია მუშავდება. 
გუგეშაშვილის თქმით, საზოგადოება ცდილობს, მომხმდარის მიზეზები 90-იან წლებში მის საქმიანობას დაუკავშიროს, ასევე, მიუთითებენ რუსულ კვალზეც, თუმცა, არცერთი მათგანი სიმართლეს არ შეესაბამება. 
„ფაქტია, რომ მკვლელს, ან მის ზურგს უკან მყოფ ადამიანებს სურდათ ჩემი ოჯახის ამოწყვეტა და მოახერხეს კიდეც – ერთადერთი შვილი მომიკლეს. ამის მიუხედავად, მე მჯერა, რომ გამოძიება მკვლელს იპოვის და ეს საქმე გაიხსნება.“ - დასძენს რესპონდენტი. 

მთავრობა მცირე ბიზნესს დამატებით ჟანგბადს მიაწვდის – ახალი შეღავათები 1 ივლისიდან ამოქმედდება (პრაიმტაიმი)

ავტ. ლაშა ბასლანძე

სტატიაში ნათქვამია, რომ გასულ კვირას პრემიერ-მინისტრის მხრიდან ძალიან მნიშვნელოვანი ინიციატივა გაჟღერდა. კერძოდ, დაანონსდა ახალი შეღავათების შემოღება მცირე ბიზნესისთვის.
ფინანსთა მინისტრის, მამუკა ბახტაძის განცხადებით, აღნიშნული რეფორმა საქართველოს მთავრობამ, კერძოდ, ფინანსთა სამინისტრომ ახალი რეფორმების ტალღის ფარგლებში შეიმუშავა.
აღნიშნულ ინიციატივას დადებითად აფასებს ბიზნესომბუდსმენი. ირაკლი ლექვინაძის აზრით, ფინანსთა სამინისტროს მიერ მომზადებული საკანონმდებლო ცვლილებები, მცირე მეწარმეებს მნიშვნელოვან შეღავათს გაუწევს.
ინიციატივას იწონებენ ექსპერტებიც, ეკონომისტი ლევან კალანდაძის შეფასებით, ფაქტი მისასალმებელია, თუმცა აღნიშნული იდეიდან მეტი სარგებლის მისაღებად აუცილებელია დღგ-ს ზღვრის გაზრდაც.
ინიციატივას მიესალმება აფბას ვიცე-პრეზიდენტი, პაატა ბაირახტარი, თუმცა, თანმხლებ რისკებზეც საუბრობს. მისი განმარტებით, არავინ სვამს კითხვებს, თუ საიდან მოხდება ინიციატივის ამოქმედების შემდეგ მიღებული დეფიციტის დაბალანსება და რა რაოდენობის თანხა დააკლდება ცენტრალურ ბიუჯეტს. ის დასძენს, რომ ეს საკითხები საკმაოდ დიდი რისკის მატარებელია და ძალიან კარგ გათვლასა და ანალიზს საჭიროებს.

ჩინოვნიკების „შავი საწვავი“ და აუდიტის დასკვნები / როგორ ხარჯავენ საბიუჯეტო სახსრებით ნაყიდ საწვავს რეგიონებში?  (პრაიმტაიმი)

ავტ. მირიან ბოქოლიშვილი

„პრაიმტაიმმა“ აუდიტის სამსახურის ანგარიშებიდან 10 მუნიციპალიტეტის საწვავის ხარჯები შეისწავლა და გაირკვა, რომ ორი წლის განმავლობაში ამ მუნიციპალიტეტებში დაახლოებით 1 მილიონ 150 ათასი ლიტრი ბენზინია გახარჯული.
გამოიკვეთა რამდენიმე ტენდენცია, კერძოდ, გაირკვა, რომ ზოგიერთი მაღალჩინოსანი  მიღებულ საწვავს ვერ გამოიყენებდა სამსახურებრივი დანიშნულებით, რადგან, როგორც წესი, ფუნქციონალურად არ უხდებოდა მუნიციპალიტეტის ტერიტორიაზე გადაადგილება და დავალებების შესრულება. ამდენად, მიღებული საწვავი მათთვის წარმოადგენდა დამატებით სარგებელს, შრომის ანაზღაურებასთან ერთად.
რიგ შემთხვევებში, მუნიციპალიტეტის მიერ სამსახურებრივი უფლებამოსილების განსახორციელებლად გამოყენებული სატრანსპორტო საშუალებების რაოდენობა აღემატება მთავრობის დადგენილებით რეკომენდებულ ზღვრულ ოდენობას. 
ასევე, გამოვლინდა ფაქტები, როცა საწვავი მუნიციპალიტეტის მიერ დადგენილი ლიმიტების გარეშეა გაცემული.

იზრდება თუ იკლებს სარეკლამო ბაზარი? / ერთნაირი ციფრები, რომლებსაც განსხვავებულად კითხულობენ (პრაიმტაიმი)

ავტ. სალომე ჩადუნელი

საქართველოს კომუნიკაციების ეროვნულმა კომისიამ 2012- 2017 წლების სატელევიზიო სარეკლამო შემოსავლების ანალიზის შედეგები გამოაქვეყნა. კომისიის თავმჯდომარე კახა ბექაურის გამოქვეყნებულ მონაცემებს მწვავე გამოხმაურება მოჰყვა კერძო მაუწყებლების წარმომადგენლების მხრიდან. მათი განცხადებით, ის ციფრები, რომლებიც ბექაურმა წარადგინა, სიცრუეა.
ნიკა გვარამიას განცხადებით, ბექაურს სარეკლამო ბაზარზე აქვს პირადი ინტერესები. „ყველამ იცის მედიაში, არა მხოლოდ ტელეკომპანია „რუსთავი 2“-მა, „იმედმა“ და სხვა მსხვილმა ტელეკომპანიებმა, არამედ წვრილმა ტელეკომპანიებმაც, რომ ბაზარი არის დანგრევის პირას.“ - ამბობს „რუსთავი 2“-ის გენერალური დირექტორი.

როგორც ტელეკომპანია „კავკასიის“ გენერალურმა დირექტორმა „პრაიმტაიმს“ განუცხადა, კახა ბექაურის მიერ მოყვანილი ციფრები არა მატებას, არამედ სარეკლამო ბაზრის კლებას ადასტურებს.
„2015 წელს ბაზარზე სარეკლამო შემოსავლის დრამატული კლება ბექაურის დამსახურებაა. ის მეტიჩრულად შევარდა პარლამენტი კანონპროექტით სარეკლამო ბაზრის რეგულაციის შესახებ და ახლა ეს რომ დამალოს, ბოდავს. 2016-ში თუ ზრდა არის, ეს არის მხოლოდ პოლიტიკური რეკლამის ხარჯზე.“ - აცხადებს ჯანგირაშვილი. 
მან „პრაიმტაიმს“ სარეკლამო ბაზრის შემოსავლები მიაწოდა და განაცხადა, რომ ციფრები სარეკლამო შემოსავლის მკვეთრ კლებას უსვამს ხაზს.

პირველი არხის გენერალური დირექტორი ვასილ მაღლაფერიძისთვის მარეგულირებელი კომისიის მიერ გამოქვეყნებული ციფრები მისაღებია, თუმცა კითხვა უჩნდება, რატომ ყიდდნენ ერთი შეხედვით კონკურენტი ტელევიზიები ერთი კომპანიის ქოლგის ქვეშ რეკლამას.
კომისია აღნიშნავს, რომ წარმოდგენილ შემოსავლებში გათვალისწინებული არ არის საზოგადოებრივი მაუწყებლის მონაცემები, რადგან 2016 წლამდე საზოგადოებრივი მაუწყებელი შემოსავლების დეკლარირებას კომისიაში არ ახდენდა.
ასავალ-დასავალი
კვირიკაშვილმა თბილისი შაითან ბაზრად გადააქცია! („ასავალ-დასავალი“)

ავტ. გიორგი გიგაური 

პუბლიკაციის მიხედვით, საქართველოში ათასობით მიგრანტია შემოსული, რომელთაც ხელისუფლება „ინვესტორებს“ უწოდებს. უცხოელების მიერ თბილისის ათვისების პროცესმა დავით აღმაშენებლის გამზირიდან რუსთაველზე გადაინაცვლა. „დღეს საქართველოში პრემიერად წოდებული კვირიკაშვილის მეცადინეობით, ქართველთა კი არა, ათასი ჯურის უცხოტომელთა ხელისუფლებაა... ქართველები მასობრივად გარბიან საქართველოდან. მათ ადგილზე კი ქართული ოცნების ხელისუფლებას ერაყელები, ეგვიპტელები, ირანელები, ჩინელები თუ ინდუსები ჩამოჰყავს,“ - წერს ავტრი.

ეს ედემ იზორია ვინღაა? („ასავალ-დასავალი“)

ავტ. დიტო ჩუბინიძე

მიმდინარე წლის 26 იანვარს ზუგდიდში ზვიად გამსახურდიას ძეგლთან 19 მოქალაქე შეიკრიბა, მათ   ხელმოწერები შეაგროვეს პრემიერ-მინისტრისა და საპატრიარქოს სახელზე სამეგრელოში წირვა-ლოცვის მეგრულად აღსრულების მოთხოვნით. პუბლიკაციის ავტორის ვარაუდით, აღნიშნული იდეის უკან რუსული სპეცსამსახურები დგანან, რომლებიც ჯერ კიდევ 150 წლის წინ ცდილობდნენ საქართველოს გარუსებას. ავტორი მიიჩნევს, რომ  განგაშის ზარების დარისხებაა საჭირო. 

კახა კუკავა: ესენი უმწიკვლონი კი არა, ნაგვები არიან! („ასავალ-დასავალი“)

ავტ. დიტო ჩუბინიძე 

კახა კუკავა აღშფოთებულია უვადო  მოსამართლეების დანიშვნის პროცესით: „ - ამ საკითხის შესახებ კვირიკაშვილის, ეკა ბესელიას, ლევან გოგიჩაიშვილისა და ქართული ოცნების სხვა ლიდერების განცხადებები ძალიან ჰგავს იმ თემქელი მკვლელის საქციელს, რომელმაც თავისი შეყვარებული გოგონა მოკლა, მერე სახლში წავიდა, ტანსაცმელი გამოიცვალა, ჭირისუფლებთან მივიდა და მის მიერ მოკლული გოგონას მშობლებთან ერთად გვამს დაუწყო ძებნა... მე, კახა კუკავა ხმამაღლა ვაცხადებ, რომ ქართული ოცნება ნაცმოძრაობაზე ნაკლები ნაძირალა არ არის... ბიძინა ივანიშვილი ჯერ გაურიგდა ლევან მურუსიძეს, მერე - ჩინჩალაძეს, მერე - ევა გოცირიძეს, მერე კანონები მიიღეს, რათა იუსტიციის საბჭოზე კონტროლი დაეწესებინათ... სამართლიანობის აღდგენა რომ არ მოხდებოდა, ეს 2012 წელსაც კარგად ვიცოდი... ივანიშვილისადმი არავითარი პირადი წყენა არ მაქვს, კაცს არ ვიცნობ, არასოდეს შევხვედრივარ, არც არაფერი მითხოვია და არც დაპირება მიმიღია...  ივანიშვილის მთავარი ამოცანაა, 2020 წელს საქართველოს პრემიერ-მინისტრი გიგა ბოკერია გახდეს... ადგილობრივ არჩევნებში ყველაზე მაღალი შედეგი ბოკერია-უგულავას პარტიამ სწორედ საჩხერეში აჩვენა. დღესავით ნათელია, რომ დავით კეზერაშვილი და ბიძინა ივანიშვილი გარიგდნენ, რის შემდეგაც საქართველოს პროკურატურამ მის წინააღმდეგ ყოველგვარი დევნა შეწყვიტა, სამაგიეროდ, კეზერაშვილმა თავისი ფულით რუსთავი-2ისა და ნაცმოძრაობის დაშლა დაიწყო... ივანიშვილი აბსოლუტურად არ აპირებს ძალაუფლების დათმობას, ის ერთ მარიონეტს შეცვლის მეორეთი - ბოკერიათი!.. ბოკერია ძალიან ადვილად არის წამსვლელი ღალატზე... როგორც სააკაშვილი, ისე ივანიშვილიც პოსტ ფაქტუმ მიხვდება, რომ ბოკერიას ნდობა არ შეიძლება... მინდა მივმართო ბადრი პატარკაციშვილის ოჯახს: მაინტერესებს რამდენად გაყიდეთ ცხონებული ბადრი, რომ  ტელეკომპანია „იმედში“ დილიდან საღამომდე გიგა ბოკერიას, გიგი უგულავასა და „იმედის“ დამრბევების რეკლამა და პიარი მიდის? პირადად მე „იმედმა“ ოფიციალურად გამომიცხადა - თქვენი ფეხი „იმედში“ არ იქნებაო“.

თამარ არღვლიანი: ნარკომან და მკვლელ შამათავას 8 წელი უნდა აკმაროთ, როცა ჩემს შვილთან სამუდამო განშორება მომისაჯეს? („ასავალ-დასავალი“)

ავტ. დიტო ჩუბინიძე 

თამარ არღვლიანი აცხადებს, რომ 2018 წლის 23 იანვარს მოსამართლე მანუჩარ კაპანაძემ მისი შვილის, დავით ცინდელიანის მკვლელს, შამათავას 8 წლით თავისუფლების აღკვეთა მიუსაჯა. არღვლიანი აცხადებს, რომ პირს, რომელმაც მის ვაჟს ფეხზე ბეტონის ფილა გამოაბა და ზღვაში დასახრჩობად გაწირა, დღესაც ჰყავს მფარველები სასამართლოში. არღვლიანი ამბობს, რომ საქმეს აუცილებლად მიიყვანს სტრასბურგის სასამართლომდე. 

თორნიკე მოლაშვილი: მანუჩარ, შენს ნამუსზეც იყოს, რაც ჩემს ძმას დამართეთ! („ასავალ-დასავალი“)

ავტ. დიტო ჩუბინიძე 

სულხან მოლაშვილის ძმა აცხადებს, რომ მოსამართლე მანუჩარ კაპანაძე (რომელსაც მოსამართლეობა უვადოდ სურს)  მას სულხანის განაჩენის გამოცხადებამდე ესაუბრა და აღიარა, რომ დამოუკიდებელი არ იყო განაჩენზე მუშაობისას, ასევე, უთხრა, რომ მასზე არ იყო დამოკიდებული, რამდენი წელი მიესჯებოდა სულხანს. თორნიკე მოლაშვილი ამბობს, მანუჩარ კაპანაძეზე დიდი ნაძირალა ლევან მურუსიძეა. თორნიკე მოლაშვილს არ სჯერა, რომ მურუსიძისა და კაპანაძისნაირი მოსამართლეების აღზევება ხელისუფლების ინტერესებში შედის. 

გიორგი კბილცეცხლაშვილი: „ასავალ-დასავალში“ გამოქვეყნებული ინტერვიუს შემდეგ ოჯახის წევრებს დაემუქრნენ და ჩემი გაჩუმება სცადეს! („ასავალ-დასავალი“)

ავტ. ჯაბა ხუბუა 

კბილცეცხლაშვილის თქმით, მისმა ინტერვიუმ ხელისუფლების კულუარებში სერიოზული შეშფოთება გამოიწვია და მისი გაჩუმება სცადეს (როგორც ცნობილია, კბილცეცხლაშვილი, მოსკოვში აშშ საელჩოს ყოფილი თანაშრომელი, ყვებოდა იმ კულუარული პოლიტიკის შესახებ, რომელსაც აშშ საქართველოს ოკუპირებული ტერიტორიების მიმართ ახორციელებს. ის შესაბამის დოკუმენტაციასაც ფლობს). სატელეფონო მუქარები განხორციელდა კბილცეცხლაშვილის დასთანაც.  კბილცეცხლაშვილი დარწმუნებულია, რომ მის დასთან ზარი გიორგი მარგველაშვილის დავალებით განხორციელდა. მარგველაშვილი კბილცეცხლაშვილებს პირადად იცნობს. კბილცეცხლაშვილი ამტკიცებს, რომ „2008 წლის აგვისტოს ომი პირდაპირ შედიოდა ამერიკის სტრატეგიულ ინტერესებში... იან კელი საქართველოში გამოგზავნეს არა როგორც რუსი დიპლომატი, არამედ როგორც ანტირუსული პოლიტიკის შემმუშავებელი... სომხური ლობის გავლენის პირდაპირი შედეგია ის, რომ რუსეთში ამერიკის საელჩოს მიერ უკანონოდ ხდება საიმიგრაციო ვიზების გაცემა აფხაზეთში მცხოვრებ მოქალაქეებზე, განსაკუთრებით კი ეთნიკურ სომხებზე... სომხეთის სტრატეგიული ინტერესია, აფხაზეთი საქართველოს აღარასოდეს დაუბრუნდეს“. მისივე თქმით, ამერიკას საქართველო საკუთარი სტრატეგიული ინტერესების პოლიგონად სჭირდება და არასოდეს დაუშვებს რუსეთთან საქართველოს ურთიერთობების გაუმჯობესებას. 2005-06 წლებში  ნატოს ეგიდით საქართველოს თავდაცვის სამინისტროს ბალანსზე რიცხული 600 საზენიტო რაკეტა იქნა განადგურებული მაშინ, როცა  მსგავსი რაკეტები ჩეხეთმა და პოლონეთმა ჰაერსაწინააღმდეგო თავდაცვის სპეციალისტების მოსამზადებლად გამოიყენეს. 

მარტის ბოლოს მიეთრევა! საქართველოში ამერიკის ელჩის კელისუფლება დასასრულს უახლოვდება! („ასავალ-დასავალი“)

ავტ. ჯაბა ხუბუა 

„კელის ელჩობის პერიოდში საქართველოსა და რუსეთის ურთიერთობა ოდნავადაც არ გაუმჯობესებულა, რადგანაც აშშ-ის ელჩმა შეძლო ოცნების ხელისუფლება მთლიანად საკუთარი გავლენის ქვეშ მოექცია და ნეოლიბერალურ რელსებზე გადაეყვანა... აფხაზეთისა და სამაჩაბლოს გარეშე საქართველოს ნატო-ში მიღების მეტად პროვოკაციული და ანტიეროვნული საკითხი სადისკუსიო დღის წესრიგში სწორედ კელის ელჩობისას გახდა... კელის ელჩობის დროს არნახულ მასშტაბებს მიაღწია ანტიეროვნული, ანტილიბერასტული, მამათმავლური იდეოლოგიის პროპაგანდამ და პრონარკოტიკულმა მოძრაობამ... კელის ფავორიტი ოპოზიცია კი ვინც არის, ყველამ იცის - ნაციონალური მოძრაობა და მისი განაყოფი ბოკერია“, - წერს ავტორი.

მამუკა არეშიძე: საქართველოში რამდენიმე რადიკალური ისლამისტური დაჯგუფება მოქმედებს! („ასავალ-დასავალი“)

ავტ. გიორგი გიგაური

მამუკა არეშიძე აცხადებს, რომ „ვაშინგტონ პოსტის“ ინფორმაცია საქართველოში ისლამური სახელმწიფოს მებრძოლების დაბრუნების შესახებ, სინამდვილეს არ შეესაბამება. არეშიძის თქმით, ისლამური სახელმწიფოს მიერ წარმოებულ ომებში საქართველოს 40-მდე მოქალაქე დაიღუპა. უკან დაბრუნებულთაგან კი, 2 პანკისელი დაკავებულია. არეშიძის აზრით,  რადიკალური ისლამი საშიშად ძლიერდება საქართველოში. მაგალითად, თელავის რაიონის სოფელ ყარაჯალაში მოქმედებს ძლიერი ისლამისტური დაჯგუფება. მათი წევრები ძირითადად ლილოში მუშაობენ და ფულს შულობენ. არეშიძე დარწმუნებულია, რომ ჩატაევი საქართველოში არ შემოვიდოდა, გავლენიანი პირის დახმარების იმედი რომ არ ჰქონოდა. ექსპერტის თქმით, ტერაქტების საფრთხე  ყველგან და ყოველთვის არსებობს, მათ შორის საქართველოშიც, სადაც ტერორისტების სამიზნე შეიძლება იყოს რომელიმე დიპლომატიური მისია ან ფორუმი.

მამა დავითი: რუსეთზე დიდი ოკუპანტი თურქეთია, რომელსაც რატომღაც მეგობარ ქვეყანას ვუწოდებთ! („ასავალ-დასავალი“)

ავტ. ზაზა დავითაია 

მამა დავით ისაკაძე: „ - ახლოვდება ყარსის ხელშეკრულების ვადის ამოწურვის თარიღი და იმავდროულად ვითარება საქართველოსათვის შემაშფოთებლად იცვლება: თურქეთის საგანმანათლებლო და პოლიტიკური წრეები უკვე დაუფარავად ამჟღავნებენ სწრაფვას აჭარის დასაუფლებლად. ქართველი მუსულმანები ახლა ბათუმში ითხოვენ ახალი მეჩეთის აშენებას და ნურავინ მოიტყუებს თავს, რომ ისინი თურქული რელიგიური წრეების წაქეზებით არ მოქმედებენ... ტოლერანტობის საბურველში გახვეული სიბრიყვე უნდა უკუვაგდოთ... დაუყოვნებლივ უნდა შეწყდეს გენდერული პროპაგანდა, გამყარდეს ოჯახის ინსტიტუტი, ხოლო ქალმა და კაცმა თავიანთი ნამდვილი ფუნქციები დაიბრუნონ“.

თემური და მისი მარაზმი („ასავალ-დასავალი“)

ავტ. ჯაბა ხუბუა 

ვახტანგ მაიასაია ეხმაურება რუსული ენ-ტე-ვეს მიმდინარე წლის 18 თებერვლის ტელეგადაცემას თემურ ალასანიასა და მიხეილ სააკაშვილის საქმიანობასთან დაკავშირებით და გადაცემას „ოპერატიულ შენიღბვას“ უწოდებს. მაისაია აცხადებს, რომ ენ-ტე-ვე შეეცადა „რუსეთის კაცი“ ალასანია „ამერიკის კაცად“ გაესაღებინა. მაისაიას თქმით, თემურ ალასანიას მჭიდრო კავშირი აქვს ე.წ. ძალოვნების რუსულ დაჯგუფებასთან: იგორ სეჩინთან, ნიკოლაი პატრუშევთან, სერგეი ნარიშკინთან და ვიქტორ ივანოვთან. სააკაშვილის ხელისუფლების პერიოდში ალასანია უკანონო იარაღითა და ნარკოტიკებით ვაჭრობის ქსელს კურატორობდა საქართველოში.

ზაზა გაბედავა: 2008 წლის აგვისტოს ომის დროს თემურ ალასანია ჩემს მანქანაში იჯდა და ყველაფერს მითანხმებდაო! („ასავალ-დასავალი“)

ავტ. დიტო ჩუბინიძე 

იბერიულ-კავკასიური მოძრაობის მოსკოვის ბიუროს ხელმძღვანელი ზაზა გაბედავა, რომელიც საქართველოს ხელისუფლების მიერ იძებნება 1992 წელს ჩადენილი დანაშაულისათვის,  აცხადებს, რომ თემურ ალასანია კარგი დიპლომატია. გაბედავა ამბობს, რომ გენერალი რომან დუმბაძე ახალაიაებისა და სააკაშვილის დაკვეთით მოკლეს. სასამართლო პროცესზე გაბედავამ გენერალი ბორისოვი გაიცნო, რომელმაც დაუდასტურა, რომ აგვისტოს ომისას გიგა ბოკერია ყველაფერს გენერალს უთახმებდა. ბორისოვმა გაბედავას, ასევე უთხრა, რომ აგვისტოს ომის შემდეგ ახალგორში მაროდიორებთან საბრძოლველად მიდიოდნენ, მაგრამ მას შემდეგ, რაც ახალგორის შესასვლელთან სააკაშვილმა და თემურ ალასანიამ სპექტაკლი დადგეს, ვითარება შეიცვალა. გაბედავა ამბობს, რომ  ავადმყოფი დედის მოსანახულებლად საქართველოში სურს დაბრუნება კანონიერი გზით და ამისათვის ადვოკატიც დაიქირავა. გაბედავა აღიარებს, რომ ედუარდ შევარდნაძისა და  თემურ გაბუნიას,  ზუგდიდის კა-გე-ბეს უფროსის მოკვლა სურდა და ნანობს, რომ ვერ შეძლო.

დავით ნემსაძე: „ფუჩუს“ გენერალ-მაიორმა და ლევან იზორიას პირველმა მოადგილემ ლელა ჩიქოვანმა კარგად მომისმინოს! („ასავალ-დასავალი“)

ავტ. დიტო ჩუბინიძე 

თადარიგის ოფიცერი დავით ნემსაძე აცხადებს, რომ თავდაცვის მინისტრის მოადგილე ლელა ჩიქოვანი „აგრესიულ ლიბერასტულ-ფემინისტურ სექტას“ მიეკუთვნება. ნემსაძის თქმით, ჩიქოვანმა პროკურორ ზურაბ ლორიას მიერ ჩადენილი დანაშაული დამალა. ლორია ახლა პროკურატურის გენინსპექციაში მუშაობს. ნემსაძე ამბობს, რომ ლელა ჩიქოვანი ბაჩო ახალაიას მეგობარი და ყავის მომდუღებელი იყო. ნემსაძე, ასევე, აცხადებს, რომ ლელა ჩიქოვანს კანონდარღვევით მიენიჭა  გენერალ-მაიორის წოდება. ჩიქოვანის ვაჟი, თორნიკე ჩიქოვანი ასევე, კანონდარღვევით მუშაობს უშიშროების სამსახურში. მას არ აქვს მოხდილი სავალდებულო-სამხედრო სამსახური. ლელა ჩიქოვანის და გენშტაბის კადრებშია დასაქმებული, მისი სიძე კი, ჯაბა პერანიძე თავდაცვის სამინისტროშია დაწინაურებული. ნემსაძის თქმით, ლელა ჩიქოვანის შვილის ნათლია ვახტანგ მელაძე იზორიას ადმინისტრაციის უფროსია. ნემსაძე მოითხოვს დაიწყოს ძიება ლელა ჩიქოვანისათვის წოდების უკანონოდ მინიჭების გამო და ჩიქოვანის ნათესავები სამსახურებიდან გაათავისუფლონ.

მანანა ვაზაგაშვილი: ამ მონუმენტის დამსხვრევას ვერ ეღირსებით! („ასავალ-დასავალი“)

ავტ. ნატო ფოცხიშვილი 

2006 წლის სპეცოპერაციისას კორტებთან მოკლული ზურა ვაზაგაშვილის მამიდა აცხადებს, რომ მისი ოჯახის ცხოვრება გაუსაძლისია, მათ გამუდმებით ემუქრებიან მკვლელები. მანანა ვაზაგაშვილის თქმით, გიორგი ცააძე, რომელმაც საკონტროლო გასროლა განახორციელა ზურა ვაზაგაშვილის მიმართ, ნასამართლევი იყო. იური ვაზაგაშვილს ბევრი კომპრომატი ჰქონდა მასზე. ვაზაგაშვილების ოჯახს ემუქრება გიორგი ცააძის დაც, ირინა, რომელიც აცხადებს, რომ  მიზნად დაისახა დაამხოს იუსტიციის სახლთან გაკეთებული მემორიალური დაფა, რომელიც 2006 წლის ტრაგიკული ისტორიის შესახებ იუწყება. მანანა ვაზაგაშვილი მოუწოდებს გია სოსანაშვილს აღიაროს, თუ ვინ დაუკვეთა მას იური ვაზაგაშვილის მკვლელობა. 

ლევან კოჭლოშვილი: გიორგი სანაიას მკვლელობის კვალი სააკაშვილის გარემოცვისკენ მიდის! („ასავალ-დასავალი

ავტ. ზაზა დავითაია

თელავის საკრებულოს დეპუტატი ლევან კოჭლოშვილი მიიჩნევს,  რომ მსჯავრდებული კოტე ციხისთავი ნაციონალებმა გააბრიყვეს და შოთა ჭიჭიაშვილი ვახო სანაიას მკვლელად დაასახელებინეს. თავად ჭიჭიაშვილი ციხისთავს აგენტად მოიხსენიებს. კოჭლოშვილი აბობს, რომ ციხისთავი ვანო მერაბიშვილის მოადგილის, გიორგი ლორთქიფანიძის პირადი აგენტი იყო. ჭიჭიაშვილი და ციხისთავი ერთი ბანდის წევრები იყვნენ. ციხისთავი ამჟამად სასჯელს იხდის გიორგი ლორთქიფანიძის ძმის სახლის აფეთქების მცდელობის გამო. შემთხვევა ღარიბაშვილის შს მინისტრობისას აღკვეთეს. ამიტომაც ციხისთავი ნაწყენია  ღარიბაშვილზე და აცხადებს, რომ სანაიას მკვლელობა ჭიჭიაშვილს დაუკვეთა ირაკლი ღარიბაშვილის სიმამრმა. კოჭლოშვილი არ გამორიცავს, რომ სანაიას მკვლელობა თავად ციხისთავმა ჩაიდინა.

ოცდაათ წელში ქართველთა ისე დაიკლებს პროცენტი, ზანგი გახდება ხელმწიფე, ვირი გახდება დოცენტი!//ბიძინა ივანიშვილისა და დავით ჩიხლაძის გასაუბრება! („ასავალ-დასავალი“)

ავტ. დავით ჩიხლაძე 

გალექსილი დიალოგში ბიძინა ივანიშვილი და დავით ჩიხლაძე საუბრობენ მანუჩარ კაპანაძის უვადო მოსამართლედ დანიშვნის, იგორ გიორგაძის, სოროსული საფრთხის, სკოლებში ძალადობისა და ქართული ენის სწავლების პრობლემის, ყალბი ტენდერების, ბანკის ვალების საფრთხეების შესახებ.

რეზონანსი

რას ამბობენ ცხინვალში ტატუნაშვილის მკვლელობაზე / არეშიძე: "თუ მათ ჩვენგან პრობლემა არ დაინახეს და ვერ იგრძნეს ძალა, სულ ასე მოიქცევიან" (რეზონანსი)

ავტ. ეკატერინე ბასილაია

 „რეზონანსი“  ცხინვალში  საეჭვო ვითარებაში გარდაცვლილი არჩილ ტატუნაშვილის მკვლელობაზე წერს. გაზეთის ვარაუდით, მიუხედავად იმისა, რომ ბევრი აღშფოთება გამოითქვა, „ყველასთვის ნათელია, რომ ეს მხოლოდ სიტყვებია და მას არანაირი შედეგი არ ექნება, ისე, როგორც 2 წლის წინ ხურჩაში 6 ტყვიით მოკლული 31 წლის გიგა ოთხოზორიასა და 4 წლის წინ ახალგორში წამებით მოკლული და შემდეგ ხეზე ჩამოკიდებული 19 წლის დავით ბაშარულის შემთხვევებში“.

მამუკა არეშიძის თქმით, ასეთი ფაქტების შემდეგ განუწყვეტელი ძახილი იმის, რომ ისინი ჩვენი ძმები არიან,  არასწორია.

"აბა, ტატუნაშვილის ოჯახს ჰკითხონ, არიან თუ არა ისინი ძმები?! ამ შემთხვევაში რეჟიმის საქციელზე მაქვს ლაპარაკი და ამ რეჟიმთან ასეთ დითირამბებს უნდა მოეღოს ბოლო. თუ მათ ჩვენგან პრობლემა არ დაინახეს და ვერ იგრძნეს ძალა, სულ ასე მოიქცევიან. ქართველების დაკავება იქ ერთგვარი ბიზნესია. სამხედროები იჭერენ საქართველოს მოქალაქეს, ამისთვის ან ფულად ჯილდოს იღებენ, ან შვებულებაში უშვებენ. ციხეში მოხვედრილი ყველა ქართველი კი წამებისა და ცემის მსხვერპლია. ასე მოხდა ახლაც და ტატუნაშვილი წამებისას შემოაკვდათ," - ამბობს არეშიძე.

 „ რეზონანსი“ აღნიშნავს, რომ ცხინვალის ე. წ. "ოფიციალურ" განცხადებას სარწმუნოდ თავად ოსი ჟურნალისტების ნაწილიც არ მიიჩნევს ძალიან ბევრი ფაქტის გამო. ცხინვალში ამბობენ  რომ ციხის იზოლატორიდან ტატუნაშვილი საავადმყოფოში უკვე გარდაცვლილი მიიყვანეს და, სამედიცინო პერსონალის შეფასებით, დაზიანებები მიანიშნებდა, რომ ის ნაცემი იყო. ამ ინფორმაციას საკუთარ წყაროზე დაყრდნობით სახალხო დამცველი ავრცელებს.

 გაზეთის ცნობით, "ეხოკავკაზაზე" ოსი ჟურნალისტი წერს, რომ წარმოუდგენელია, სპეცსამსახურის თანამშრომელს თან დაჰქონდეს დავალების მთელი ნუსხა, არქივი და სია ნომრებით. ასევე, საეჭვოა, რომ მას სამხრეთ ოსეთის ყალბი საბუთი ჰქონოდა, რადგან ორ წელია, მას ახალგორში ბოსტნეული შეჰქონდა სავაჭროდ.

ხუხაშვილი: ჩვენ პრემიერი იმისთვის არ დაგვიქირავებია, რომ იწუწუნოს და არაფერი გააკეთოს (რეზონანსი)

ავტ. თიკო ოსმანოვა

 ინტერვიუ გია ხუხაშვილთან

"ამას აღშფოთებას არ დავარქმევდი. ეს არის "გათეთრების" მცდელობა ძალიან ცუდი თამაშის პირობებში. ჩვენ პრემიერი იმისთვის არ დაგვიქირავებია, რომ იწუწუნოს და არაფერი გააკეთოს. მისი მოვალეობა წუწუნი არ არის. მან პრობლემები უნდა გადაწყვიტოს. წუწუნი ყველას შეუძლია. მოიფიქროს და როგორმე გადაწყვიტოს ეს პრობლემა", - ამბობს "მთელ კვირასთან" სასამართლო სისტემაში მიმდინარე პროცესებზე საუბრისას პოლიტოლოგია გია ხუხაშვილი.

გია ხუხაშვილი: სასამართლო სისტემაში, შეიძლება ითქვას, რეფორმა არც დაწყებულა. თუ ვსაუბრობთ იმაზე, რომ სისტემა, რომელიც მანამდე მუშაობდა, იყო პოლიტიზებული, ამასთან დაკავშირებით უნდა განხორციელებულიყო 2 ამოცანა: 1. უნდა გაწმენდილიყო სასამართლო კომპრომეტირებული მოსამართლეებისგან; 2. შეგვექმნა ისეთი სისტემა, რომელიც ამ ტიპის მოსამართლეების მართლმსაჯულებაში მიღებას გამორიცხავდა. ეს ორი რამაა გასაკეთებელი, ნაცვლად ამისა კი, ხელისუფლებამ ე. წ. კოჰაბიტაციის ფარგლებში, ფაქტობრივად, ეს კომპრომეტირებული მოსამართლეები შეიფარა და დააწინაურა კიდეც. ხოლო თუ მაშინ ეს მოსამართლეები წინა ხელისუფლების ყურმოჭრილი მონები იყვნენ პოლიტიკური გადაწყვეტილებისას, ახლა თავისი ამბიციები გაუჩნდათ და დააპირეს სასამართლო სისტემის პრივატიზება. ეს თვალნათლივ გამოჩნდა გასული კვირის ინციდენტში იუსტიციის საბჭოში, როდესაც თავზე დაადგნენ ძველი ბიჭებივით ქალბატონს და საქმეს ურჩევდნენ ქუჩურად. არაფერს აღარ ვამბობ, აშკარად, ცილისმწამებლურ განცხადებებზე. ასეთი მოსამართლე სახიფათოა, სხვა ყველაფერს რომ თავი დავანებოთ.
საქართველო-რუსეთის ახალი დაპირისპირება ჟენევაში/ჩაშლის პირას მდგარ "ღია ცის შეთანხმებაზე" კომპრომისის მისაღწევად დღეს საქართველო-რუსეთის მოლაპარაკება იწყება (რეზონანსი)

ავტ. ეკატერინე ბასილაია

 „რეზონანსის“ ცნობით, დღეს ვენაში რუსეთსა და საქართველოს შორის "ღია ცის შეთანხმება" უნდა განიხილონ, რომელიც, მოსკოვის განცხადებით, თბილისის წინააღმდეგობის გამო ჩაშლის პირასაა. კრემლი გასული წლის დეკემბრიდან საქართველოს საჰაერო სივრცეზე სამხედრო-სადამკვირვებლო ფრენის უფლებას ითხოვს, თბილისი კი პრეტენზიას აყენებს, რომ აფხაზეთისა და ცხინვალის რეგიონის ცაზე ფრენის უფლებას რუსეთი არავის აძლევს. რუსული მედიის თანახმად, საქართველოს ქმედება ვაშინგტონის კარნახითაა განპირობებული და თბილისის უკან დგანან როგორც აშშ და კანადა, ასევე ევროპის რიგი ქვეყნები, ბალტიისპირეთი, პოლონეთი, რუმინეთი და უკრაინა. 

უსაფრთხოების საკითხებში ექსპერტი ვახტანგ მაისაია ამბობს, რომ საქართველო კომპრომისზე არ უნდა წავიდეს, რადგან ეს ქვეყნის იმიჯისთვის დამღუპველი იქნება. მისი თქმით, რუსეთი არანაირად არ დათანხმდება აფხაზეთისა და ცხინვალის რეგიონის ცაზე სადამკვირვებლო ფრენის დაშვებას, არც კალინინგრადის ცას დათმობს, რადგან სამივე ტერიტორიაზე გამალებული შეიარაღება მიმდინარეობს, რისი გამოაშკარავებაც მის ინტერესში არ შედის. შესაბამისად, პრინციპის საკითხია და არც საქართველომ უნდა დართოს ინსპექტირების ნება რუსულ თვითმფრინავებს მიუხედავად იმისა, რომ თბილისს სამხედრო შეიარაღების თვალსაზრისით არაფერი დასამალი არ აქვს და ყველაფერი გამჭვირვალეა. მისი თვალსაზრისით, კომპრომისზე უარით საქართველო უკვე ერთვება ცივი ომის ახალ მოდელში და ამით დასავლურ არჩევანსაც ღიად დაადასტურებს.

"რუსეთი და აშშ ერთმანეთს უკვე ცეცხლის ხაზზე უპირისპირდებიან. სირიაში აშშ-მა პირდაპირ დაარტყა რუსებს და ამ დროს საქართველომ საბოლოო არჩევანი უნდა მიიღოს. ამაზე აშშ-ის ელჩმაც პირდაპირ და მკაფიოდ განაცხადა - ჩამოყალიბდით, ვისთან ხართ, ამ ჩვენთან უნდა იყოთ, ან რუსეთთანო და ჩვენც, ბოლოს და ბოლოს, უნდა განვსაზღვროთ, სად ვდგავართ," - ამბობს მაისაია.

აზერბაიჯანი სუამ-იდან გადის, ალიანსი შეიძლება დაიშალოს (რეზონანსი)

ავტ. ნინო ქეთელაური

 გამოცემა აზერბაიჯანის სუამ-იდან გასვლის შესაძლო გადაწყვეტილებაზე წერს. „რეზონანსი“ აღნიშნავს, რომ ცნობები აზერბაიჯანის მიერ ამ გაერთიანების შესაძლო დატოვებაზე გასულ კვირას მას შემდეგ გავრცელდა, რაც ცნობილი გახდა, რომ აზერბაიჯანმა უარი თქვა მომავალ პარასკევს კიშინიოვში დაგეგმილ ღონისძიებაში მონაწილეობაზე. კიშინიოვში, აშშ-ის ატლანტიკურ საბჭოსთან პარტნიორობით, პარლამენტთაშორისი კონფერენცია  ტარდება, კონფერენციის დასასრულს მიღებული იქნება რეზოლუცია, თუ როგორ უნდა დაუპირისპირდნენ "გარეშე მტერს" საქართველო, უკრაინა და მოლდოვა. "გარეშე მტერში" კი რუსეთი იგულისხმება.

პოლიტოლოგი, თსუ-ს პროფესორი კორნელი კაკაჩია ამბობს, რომ აზერბაიჯანის სუამ-იდან გასვლა გასაკვირი არ არის, რადგან ბოლო წლებში ამ ორგანიზაციამ ფუნქცია დაკარგა და მის წევრ სახელმწიფოებს შესაბამისი გეგმაც კი არ ჰქონდათ განვითარების, ამასთანავე, აზერბაიჯანი სუამს ბოლო წლებში ჩამოსცილდა.

 „განსაკუთრებით პოლიტიკურ ნაწილში მაშინ, როდესაც დანარჩენმა სამმა სახელმწიფომ ევროკავშირთან ასოცირების ხელშეკრულებას ხელი უკვე მოაწერა. აზერბაიჯანს არ მიაჩნია საჭიროდ ევროკავშირთან მეტი დაახლოება.”- ამბობს კორნელი კაკაჩია.

 სოსო ცინცაძე თვლის,  რომ სუამის წევრობა ისედაც არ არის დიდად მომგებიანი, თუმცა აზერბაიჯანული მხარის ბოლოდროინდელი განცხადებების ფონზე, ქვეყნის გადაწყვეტილება გასაკვირი არ არის.

 სოსო ცინცაძე: „აზერბაიჯანის ხელისუფლება ბოლო პერიოდში ისეთი განცხადებებით გამოდის, უკვე სენსაციური და ეგზოტიკურიც კი არის. თუნდაც ერევნის დაპყრობაზე საუბარი. ვინ წარმოიდგენდა, რომ ამაზე სერიოზული განცხადება შეიძლებოდა. ამიტომ მათი მხრიდან გასაკვირი უკვე აღარაფერია“.

დავიწყებული ნარკოპოლიტიკის ლიბერალიზაცია  / პარლამენტში ამბობენ, რომ თვენახევრის წინ საპატრიარქოს განცხადების შემდეგ შეჩერებული კანონპროექტის განხილვას მარტში დაუბრუნდებიან (რეზონანსი)

 ავტ. თიკო ოსმანოვა

ნარკოპოლიტიკის ლიბერალიზაციის კანონპროექტის განხილვას პარლამენტი, შესაძლოა, მომავალ თვეს დაუბრუნდეს. მანამდე კი უმრავლესობისა და საპატრიარქოს პოზიციების შეჯერება მიმდინარეობს. პარლამენტის იურდიული კომიტეტის თავმჯდომარე ეკა ბესელიას თქმით, "მარტივი არ აღმოჩნდა ეს პროცესი". უმრავლესობის კიდევ ერთი ლიდერ აკაკი ზოიძეს კი არ მოსწონს ინტერპრეტაცია, რომ კანონპროექტის განხილვა საპატრიარქოს მოთხოვნის საფუძველზე გადაიდო.

"ოცნების" წევრმა ალექსანდრე ქანთარიამ „რეზონანსს“ უთხრა, რომ კანონპროექტში "რაღაცები შესათანხმებელია" და სწორედ ამის გამო გადაიდო საპარლამენტო განხილვა.

"ამ კანონპროექტის განხილვის გადადების სურვილი ბევრმა უწყებამ გამოთქვა, მათ შორის უმრავლესობის ნაწილმაც. სახალხო განხილვა ძალიან ბევრჯერ იყო, მაგრამ როცა კომიტეტზე გამოვა, იქაც იქნებიან საზოგადოებიდან დაინტერესებული პირები...როცა საკითხი შეჯერდება, ჩემს პოზიციასაც გამოვხატავ. უმთავრესი ის არის, რომ მომხმარებელი არ უნდა მოხვდეს საპატიმროში. ეს არის გარდაუვალი, ამაზე ვთანხმდებით ყველა, მაგრამ, მეორე მხრივ, ამან არ უნდა გამოიწვიოს წახალისება. აი, ეს დეტალებია შესაჯერებელი", -  აღნიშნა ქანთარიამ.

სარეკლამო აბრები მხოლოდ უცხო ენაზე / დედაქალაქის მერიას რეკლამის შესახებ კანონის შესრულებას სთხოვენ (რეზონანსი)

ავტ. ნინო ქეთელაური

თბილისის მერიის ზედამხედველობის სამსახურს სახელმწიფო ენის შესახებ კანონის დარღვევის ფაქტებზე თვალის დახუჭვაში ადანაშაულებენ. საუბარია თბილისში მდებარე სხვადასხვა დაწესებულებაზე, რომელთაც მხოლოდ უცხოენოვანი სარეკლამო ბანერები აქვს გამოკრული, რაც, იურისტების თქმით, კანონდარღვევაა. აღნიშნულ ფაქტებზე რეაგირებისთვის თბილისის მერიას პარტია "თავისუფალმა საქართველომ" მიმართა და იმ ადგილების მისამართები მიაწოდა, სადაც სარეკლამო აბრები კანონდარღვევით არის განთავსებული.

"ერთი მხრივ, სამწუხაროა, რომ კომპანიები, რომლებსაც სურთ საქართველოში ბიზნესსაქმიანობა, ასეთ უხეშ უპატივცემულობას გამოხატავენ საქართველოს კანონმდებლობის მიმართ. მეორე მხრივ კი, შემაშფოთებელია მერიის ზედამხედველობის სამსახურის უმოქმედობა, რომელიც ვალდებულია, კანონდარღვევის აღმოჩენისთანავე მოახდინოს ფაქტზე რეაგირება", - ნათქვამია "თავისუფალი საქართველოს" განცხადებაში.

იურისტების თქმით, ამ საკითხს "რეკლამის შესახებ" კანონი არეგულირებს, რომლის დარღვევაც პირველ ჯერზე - 500, განმეორების შემთხვევაში კი 1000 ლარამდე ჯარიმას ითვალისწინებს.

როგორც იურისტი ლია მუხაშავრია   ამბობს,  "რეკლამის შესახებ" კანონის მიხედვით, ყველა დაწესებულება ვალდებულია, დომინანტი წარწერები ქართულ ენაზე ჰქონდეს.

ლია მუხაშავრია: „კანონით დადგენილია, რომ წარწერები, პირველ რიგში, უნდა იყოს ქართულად და მერე უკვე უცხო ენაზე. ამასთან, რეკლამის ზომა ქართულ ენაზე არ უნდა იყოს უფრო მცირე, ვიდრე უცხო ენაზე. ამ კანონის დარღვევა ითვალისწინებს ადმინისტრაციულ ჯარიმას პირველ ჯერზე - 500, განმეორების შემთხვევაში 1000 ლარის ოდენობით. ამის გამო არაერთი დაწესებულება დააჯარიმეს. მთელი აღმაშენებლის გამზირი სწორედ ამ კანონის მოქმედებით აიძულეს, რომ შეეცვალათ წარწერები“. 

დემოკრატიული სოციალიზმის (სოლიდარიზმის) მანიფესტი საქართველოსთვის / ანუ, როგორ გავამდიდროთ ხალხი და ქვეყანა  (რეზონანსი)

ავტ. ეკონომიკურ  მეცნიერებათა აკადემიური დოქტორი გიორგი თავაძე
 წერილის ავტორი ცდილობს გასცეს პასუხი კითხვებს:  საიდან მოდის სიღარიბე, ვისი და რისი ბრალია, რომ მდიდარ ქვეყანაში მოსახლეობის უმრავლესობა ღარიბია, რატომაა დოვლათი ასე უთანაბროდ განაწილებული, როგორ უნდა გადანაწილდეს ქონება სამართლიანად, რომელი ეკონომიკური სისტემაა ხალხისთვის უკეთესი, უნდა ჩაერიოს თუ არა მთავრობა ეკონომიკის მართვაში, რას გვიქადის მომავალი.

 გიორგი თავაძის აზრით, მისი "მანიფესტი" საყურადღებოა იმითაც, რომ შემოთავაზებულია საშუალო ფენის შექმნისა და სიღარიბისგან თავის დაღწევის გზა, რადგან “როგორც დრომ დაგვანახვა, კომუნიზმის ლამაზი, მაგრამ უტოპიური იდეის მარცხის შემდეგ არც კაპიტალისტური სისტემის გადასარჩენად შემოგდებული ფუკუიამას ლიბერალური დემოკრატია აღმოჩნდა "ისტორიის დასასრული".

 სტატიის ავტორის თქმით, „არ არის გამორიცხული, რომ თვალსაწიერ მომავალში ავტორის მიერ სახელდებული ახალი საზოგადოებრივ-ეკონომიკური ფორმაციის - დემოკრატიული სოციალიზმის (სოლიდარიზმის) სამშობლოდ ჩვენი ქვეყანა იქცეს“.

 ახალი თაობა

 რატომ აგვიანებს ცხინვალი  არჩილ ტატუნაშვილის ცხედრის გადმოცემას (ახალი თაობა)

ავტ. შორენა მარსაგიშვილი

 გამოცემის ცნობით, დღეს 26 თებერვალს  ევროკავშირის საგარეო  საქმეთა საბჭოს სხდომაზე   არჩილ ტატუნაშვილზე ისაუბრებენ.  ცხინვალში მოკლული ქართველი სამხედროს საკითხის დაყენებას ლიტვის საგარეო საქმეთა  მინისტრი გეგმავს. 

რაც შეეხება  ტატუნაშვილის  ცხედრის  ოჯახისთვის გადაცემას, ოსური მხარე კონკრეტულ თარიღს არ ასახელებს.  ტატუნაშვილის მამის თქმით, ოსური მხარე ამბობს, რომ ცხედრის გადმოცემა ექსპერტიზის შემდეგ მოხდება, ექსპერტიზა კი შესაძლოა 26 ან 27 თებერვალს ჩაუტარდეს ცხედარს. ცხინვალის მხარემ განაცხადა, რომ  შაბათს და კვირას  ექსპერტიზა არ მუშაობს.

  საპარლამენტო უმრავლესობის წევრი დავით მათიკაშვილი ამბობს, რომ ქართული მხარე ყველაფერს აკეთებს ევროპელ და ამერიკელ პარტნიორებთან ერთად, რათა  ოკუპაციის    უარყოფითი ეფექტი საქართველოს მოქალაქეებზე  შემცირდეს. მათიკაშვილის სიტყვებითვე , ხელისუფლება მაქსიმალურად ცდილობს გარდაცვლილი  ტატუნაშვილის  ცხედრის  სასწრაფო  გადმოსვენებას.

 ვინ გადასცა 13000 ქართველი მებრძოლის მონაცემები მოსკოვს  / დავით მაყაშვილი: ნებისმიერმი მათგანი შესაძლოა გახდეს  რუსეთის სპეცსამსახურების მძევალი (ახალი თაობა)

ავტ. შორენა მარსაგიშვილი

თადარიგის ვიცეპოლკოვნიკი დავით მაყაშვილი   ამბობს, რომ რუსეთის სპეცსამსახურები უკვე დიდი ხანია  ნადირობენ იმ სამხედროებზე, რომელთაც 2008  წლის ომში აქვთ მონაწილეობა მიღებული. რესპოდენტი ასახელებს რამდენიმე  შემთხვევას, რომელიც,  მისი აზრით,  დაკავშირებულია  ქართველი სამხედროების მონაცემების  რუსული მხარისთვის  გადაცემის  ფაქტებთან.  დავით მაყაშვილი იხსენებს 2015 წელს უშიშროების სამსახურის ანალიტიკური დეპარტამენტის მოქმედი თანამშრომლის გია არდაზიშვილის  გაქცევას რუსეთში, ოკუპირებული ტერიტორიის გამოყენებით. მაყაშვილი არ გამორიცხავს, რომ არდაზიშვილს რუსებისთვის ქართველ სამხედროებზე შესაბამისი მასალები მიეწოდებინა. რესპოდენტი ყურადღებას ამახვილებს 2016 წელს,  მაშინდელი სასაზღვრო დეპარტამენტის ხელმძღვანელის ზურაბ გამეზარდაშვილის ვიზიტზე, მოსკოვში.  მაყაშვილი ფიქრობს, რომ გამეზარდაშვილს საიდუმლო იფორმაციაზე მიუწვდებოდა ხელი და  შეეძლო გარკვეული ცნობების მიწოდება რუსული მხარისთვის.  დავით მაყაშვილი საუბრობს  ვეტარანთა  დეპარტამენტის შესახებ აუდიტის საქმსახურის მიერ 2015-2016 წლებში მომზადებულ დასკვნაზე, სადაც საუბარია  შპს „ ჯორჯიან ფორ ვეტერნასზე“, რომლის 100%-იანი წილის მფლობელი იყო ნიდერლენდებში რეგისტრირებული „ ფორტუნაჰოლდინგი“. „ჯორჯიან ფორ ვეტერანსს“ ქართველ  ვეტერან სამხედროებზე უნდა ეზრუნა, მაგრამ როგორც რესპოდენტი ამბობს, კომპანიას არაფერი მსგავსი არ გაუკეთებია, თუმცა „ჯორჯიან ფორ ვეტერანსის“ ხელში აღმოჩნდა საქართველოს მთლიანობისთვის მებრძოლი 13  463 ვეტერანის მონაცემი.   მაყაშვილის თქმით, დღემდე უცნობია  ვინ იდგა ამ კომპანიის უკან და სად წაიღეს ეს მონაცემები.

თადარიგის  ვიცეპოლკოვნიკი მოუწოდებს საქართველოს ტერიტორიული მთლიანობისთვის   მებრძოლ ვეტერანებს თავი შეიკავონ  ოკუპირებულ ტერიტორიებსა და  რუსეთში გადაადგილებაზე, რადგან მათი მონაცემები რუსული სპეცსამსახურების ხელშია.
ქართველის არც ერთი მკვლელი დაუსჯელი არ უნდა დარჩეს / შეიქმნება თუ არა საქართველოში  ვიზენტალის ცენტრი (ახალი თაობა)

ავტ. შორენა მარსაგიშვილი

 ინტერვიუ ზაზა ჭაიასთან (სამართალდამცველთა ლიგა)

 ზაზა ჭაია თვლის, რომ საქართველოში ვიზენტალის მსგავსი ცენტრი უნდა  შეიქმნას. რესპოდენტი განმარტავს, რომ ვიზენტალის ცენტრი, თავის დროზე,  ებრაელებმა შექმნეს, რათა მთელ მსოფლიოში მოეძებნათ და ემხილათ ჰოლოკოსტსა და ნაციზმში ბრალდებული პირები. ჭაიას აზრით,  ისრაელის მსგავსად,  საქართველოს სახელმწიფო  დაინტერესებული უნდა იყოს  საკუთარი მოქალაქეების მკვლელთა მოძიებაში, რათა ისინი სამაგალითოდ დასაჯოს.

საზოგადოებას   სანდო სასამართლო უფრო სჭირდება, ვიდრე მილიარდიანი ინვესტიცია (ახალი თაობა)

 ავტ. ნათია ხურცილავა

 ინტერვიუ  ვახტანგ ძაბირაძესთან

 ვახტანგ ძაბირაძე თვლის, რომ ხელისუფლება რეაგირებას და რეფორმებს აგვიანებს. პოლიტოლოგის აზრით, დაგვიანებულია როგორც პრემიერის რეაქცია  სამუდამოდ გამწესებულ მოსამართლეებზე, ასევე ის  საგადასახადო ცვლილებები, რომელიც  მცირე მეწარმეებს უნდა შეეხოს და რომელიც ცოტა ხნის წინ  დაანონსდა.

ვახტანგ ძაბირაძე: „პოლიტიკაში დრო განმსაზღვრელია, თუ  ხელისუფლება დროს ასცდა  ეს უკვე ნიშნავს, რომ ის უკვე დემოკრატიული ბერკეტებით ვეღარ გავა ფონს. შესაბამისად, სამწუხაროდ, იძულებული იქნება მომავალი წლიდან უფრო ავტორიტარიზმისკენ წავიდეს და აამოქმედოს ის მექანიზმები, რომლებიც ჩადებულია  კონსტიტუციაში“.

 ვის კანდიდატურას დააყენებს „ოცნება“ ვანსა და ხონში - დავით ლორთქიფანიძის თუ  ტყემალაძის ? (ახალი თაობა)

ავტ. გულიკო ბალაძე

 ინტერვიუ დავით ლორთქიფანიძესთან.

„ქართული ოცნების“ წევრი ამბობს, რომ მართალია ზურაბ ტყემალაძემ გამოთქვა სურვილის ვანის მაჟორიტარობაზე, მაგრამ „ქართულ ოცნებას“ ჯერ არ უმსჯელია თუ  ვის კანდიდატურას წარადგენს  ამ თანამდებობაზე. ლორთქიფანიძე  ამბობს, რომ  მის კანდიდატურას   შესაძლო ბევრი  ადამიანი უჭერს მხარს და   მადლობას უხდის საკუთარ მხარდამჭერებს.

 დავით ლორთქიფანიძე:  „კარგად ვიცი რაიონში სად რა დევს,  ვიცნობ რაიონის მთელ დენდროლოგიას, მაგრამ ეს საქართველოა. არ ვიცი შესაძლოა ტყემალაძეს აქვს  დეპუტატობის სურვილი. მაგრამ მე ასე ვიტყოდი: გადაწყვეტილების მიღების დროს თუ იქნება კონკრეტული მსჯელობა მე კონკურენტი არ მეყოლება“. 

 დაუსაბუთებელი, შეკვეთილი, ცილისმწამებლური კამპანია ბიზნესმენ  ბადრი წილოსანის წინააღმდეგ (ახალი თაობა)

ავტ. ია ქუთათელაძე

 წერილის ავტორი  საუბრობს  ბიზნესმენ  ბადრი წილოსანის საქმიანობის შესახებ  ერთერთ გაზეთში გამოქვეყნებულ სტატიასა და რუსთავი2-ის ეთერში გასულ ანონსზე. წერილის ავტორი ამბობს, რომ ამ მასალებში წილოსანი წარმოდგენილი იყო როგორც მონსტრი და „ლამის საერთაშორისო  მაფიოზური დაჯგუფების  ხელმძღვანელი.“ სტატიაში მოთხრობილია  ბადრი წილოსანის ბიზეს საქმიანობის შესახებ და ნათქვამია, რომ „ ბადრი წილოსანი არის კეთილსინდისიერი ბიზნესმენი, რომელმაც თავდადებული შრომით ორჯერ დააყენა ფეხზე გაკოტრებული წარმოება, დანერგა ვაგონმშენებლობა, სამეცნიერო წრეებში დაიმკვიდრა მაღალკვალიფიციური ინჟინრის სტატუსი“. რაც შეეხება იმ ადამიანს,  რომელიც  წერილის ავტორის აზრით,  წილოსანის წინააღმდეგ  აგორებს შავ პიარს   სტატიაში დასახელებულია კომპნია „თი-ჯი -თრეიდთან“ დაკავშირებული პირი -  ავთანდილ საყვარელიძე, რომელიც თავის დროზე სააკაშვილის ხელისუფლებასთან იყო  „დაახლოებული და მიტმასნილი“.

